
È NǍ SƆ́ HƆNTOGBÓ KƐNTƆ́
TƆN BƆ É NÁ NYÍ MƐTƆN
ƉO MƐDÓKPƆ́N GÚDO

 Un ka ko tunwun nú…Mi tunwun a, un ɖó linlin kpɛví ɖé, má
ɖɔ, è nǐ nɔ́ mɔ mɛ lɛɛ́ ɖo te hwenu e mǐ ná ɖo Xó ɔ́ xa wɛ é.

Mi ka nɔ yí wǎn ná ǎ cé? Mǐ nɔ́ cí te bo nɔ dó gbejíninɔ sín akpá,
bó nɔ́ cí te nú akɔta mǐtɔn, nɛ ̌ ká gbɔn bɔ mǐ má ká ná cí te nú Xó
ɔ́ din ǎ?
2 Hwenu e mǐ ná cí te nú cɛj́ú ɖokpó géé é. Un xa nǔ ɖé ɖo
xójláwéma ɖé mɛ, é kó lín din ǎ, bɔ sɔ zǎn mɛ ɔ́ un jɛ nǔ lin dó
mɛ énɛ́ lɛɛ́ e ko cí te nú Klísu é wú jí. Ényí mi ma ko bló ǎ ɔ,́ mi ma
ka ná bló égbé ǎ cé?
3 Wɛn ɖagbejlátɔ́ ɖaxó ɖé tíin ɖ’ayǐ, xwe kanɖé gbantɔń mɔ̌ ɖié, un
sixú kpé wú bó flín nyǐkɔ tɔn din ǎ kpowun. Un lin ɖɔ Arthur McCoy
wɛ, bɔ é kó dín gbɔn to ɔ́ bǐ mɛ ɖ’ayǐ. Bɔ zǎn ɖokpó mɛ ɔ́ é kú dlɔ̌ ɖé
ɖɔ émi yi káká Susu mɛ. Bó ɖɔ émi yi aga ɖo Hɔntogbó ɔ́ nukɔn, bɔ
yě jló bó ná ná ali émi byɔ́ mɛ ǎ. Bó ɖɔ émi ɖɔ, “Arthur McCoy wɛ un
nyí bó gosín Amɛlíka to mɛ. Wɛn ɖagbejlátɔ́ wɛ un nyí.”
4 Hǔn hɔncɔt́ɔ́ ɔ́ byɔ́ mɛ, (din ɔ́ dlɔ̌ ɖé wɛ élɔ́ nyí), bɔ é byɔ́ mɛ, é
ɖɔ, “Un ɖo nyǐkɔ towe mɔ wɛ ɖěbǔ ǎ.”

É ɖɔ, “É nyɔ,́ wɛn ɖagbejlátɔ́ ɖé wɛ un nyí ɖ’ayǐ.”
É ɖɔ, “Nya ce, un…”

5 É ɖɔ, “É nyɔ,́ ɖě e è wa gbɔn ɖé ɖe bɔ…Nǔɖé ɖo do jɛ wɛ.”
6 É ɖɔ, “Éeǒ, nya ce. Wěma ɔ́ ɖíe ɖo nukɔn ce ɖo fí e. Un ka ɖo
nyǐkɔ towe mɔ wɛ ɖěbǔ ǎ.”

Bɔ é ɖɔ, “É nyɔ,́ nǔɖé ká tíin bɔ un ná sixú wa d’é wú a?”
7 É ɖɔ, “A hɛn ɔ́ a sixú ylɔ́ hwɛ nú xó towe ɖo Hwɛɖiɖɔ Xɔśúzinkpo
Wěwé ɔ́ kɔn.” Mawu ní gɔ́ alɔ. Un jló bó ná yi dɔň ǎ.
8 É ɖɔ, “É nyɔ,́ ényí ɖě e è wa gbɔn ɖokpó géé e ɖe nú mì ɔ́ nɛ ́ hǔn,
un na gbɔ bó ylɔ́ hwɛ nú xó ce.”
9 Bó ɖɔ énɛ́ ɔ́ gúdo ɔ,́ émi lin ɖɔ émi yi káká kákáá, bɔ hwenu e…
Bɔ hwenu e émi jɛ yiyi jí ɔ,́ é ɖɔ fí ɔ́ dó ablu ɖ’ayǐ, lobɔ é jɛ hǐnhɔń jí
bó jɛ hǐnhɔń jí, bɔ é ɖɔ é cí ɖi fí ɖěbǔ kún sɔ́ kpo bɔ Wěziza élɔ́ sɛń te

dó ó, amɔ̌ émi wá cí tɛńtin Tɔn pɛṕɛṕɛ.́ É ɖɔ jí lé É ɖɔ, “Mɛ nǎhún wɛ
sɛkpɔ́ Hwɛɖiɖɔ Xɔśúzinkpo Ce?”
10 É ɖɔ, “Nyɛ Arthur McCoy wɛ. Wɛn ɖagbejlátɔ́ wɛ un nyí, bó ko
sɛ ́ lǐndɔň gěgé dó Axɔśúɖuto ɔ́ mɛ.”

É ɖɔ, “È mǎ ká mɔ nyǐkɔ towe hwenu e è nyi kɔ kpɔń Wěma ɔ́
mɛ ǎ cé?”

“Éeǒ.”
É ɖɔ, “Hǔn a ylɔ̌ hwɛ ɖo Hwɛɖɔgbasá Ce?”
“Ɛɛn, mɛɖaxó.”

11 “È nǎ gbo hwɛ nú we. Un ná ɖɔ hwɛ xá we gbɔn sɛń Ce lɛɛ́ jí.
Arthur McCoy, a ɖǒ adingban kpɔń a?”
12 É ɖɔ, “Káká yi jɛ hwenu e un ɖo te ɖo Wěziza énɛ́ ɔ́ mɛ ɔ,́ un nɔ
vɛdó ɖ’ayǐ ɖɔ mɛ ɖagbe ɖagbe ɖé wɛ un ko nyí sín.” É ɖɔ, “Amɔ̌ ɖo
Wěziza énɛ ́ ɔ́ Nukɔn ɔ,́ hwɛhutɔ́ wɛ un nyí.” Mɔ̌ wɛ é ná nyí gbɔn nú
mǐ mɛ bǐ ɔ́ nɛ.́ Mi sixú mɔ jiɖiɖe ɖé ɖo miɖée mɛ din, amɔ̌ mi ní vɛ ́ kó
nɔ xwíí káká yi jɛ hwenu e mi ná jɛ Dɔň é. Nɛ̌ wɛ mi ka nɔ vɛdó ɖɔ è
nɔ mɔ mɛɖée mɛ gbɔn ɖo fí nú ami e É nɔ́ kɔn é ɔ́ ɖo ta wá nú mɛ wɛ
é? Mi kpɔń lě e nǔ e mi sixú mɔ ɖo miɖée mɛ ɔ́ hwe gbɔn ɔ!́ Ani wɛ é
ká ná wá nyí ɖo Hwɛɖiɖɔ Xɔśúzinkpo Wěwé énɛ́ ɔ́ kɔn?

É ɖɔ, “A ɖǒ adingban kpɔń a?”
13 É ɖɔ, “Un nɔ vɛdó ɖ’ayǐ ɖɔ nǔgbóɖɔtɔ́ wɛ un ko nyí sín, amɔ̌ nǔ
kpɛví kpɛví e un nɔ vɛdó ɖɔ adingban kpɛví kpɛví wěwé lɛɛ́ wɛ sín
ɖ’ayǐ ɔ,́ yě wá húzú nǔ ɖaxó ɖaxó lɛɛ́ bó nylɔ́ wi dúdú ɖo Dɔň.”

É ɖɔ, “Ɛɛn, mɛɖaxó, un ɖó adingban.”
É ɖɔ, “A ja ajo kpɔń a?”

14 É ɖɔ, “Un nɔ vɛdó ɖ’ayǐ ɖɔ un ko nyí mɛ e ɖó ayi jlɔj́lɔ́ ɖé wɛ sín,
lobo nɔ ja ajo kpɔń gbeɖé ǎ,” amɔ̌ é ɖɔ, “ɖo Wěziza énɛ́ ɔ́ Nukɔn ɔ,́
un—un wá mɔ nukúnnú jɛ é mɛ ɖɔ axi ɖé lɛɛ́ tíin bɔ un xwlé, bɔ yě
gɛd́ɛ ́ kpɛɖé.”

É ɖɔ, “Ɛɛn, mɛɖaxó, un ja ajo.”
É ɖɔ, “Hwɛɖiɖɔ Ce…”

15 Bɔ é kó ɖo gbesisɔ bó ná se hwɛɖónúmɛ tɔn, “Sɛ yi zɔ nú mi yi
jɛ zo e ma nɔ cí gbeɖé ǎ, bɔ è ko bɔ ɖ’ayǐ nú awǒvi kpódó wɛnsagun
tɔn lɛɛ́ kpó é mɛ,” é ɖɔ xú émitɔn lɛɛ́ ɖokpó ɖokpó kó jɛ ɖiɖe ɖo
yě nu jí.
16 É ɖɔ, “Un se Gbe e víví hú gbe e un ko se kpɔń ɖo gbɛ ce mɛ lɛɛ́
bǐ é.” É ɖɔ, “Hwenu e un lɛ ́ kɔ bó ná kpɔń ɔ,́ un mɔ nukúnmɛ e fá
hú nukúnmɛ e un ko mɔ kpɔń lɛɛ́ bǐ é; bó fá hú nɔ ɖé nukúnmɛ, gbe
ɖé bó fá hú ée nɔ ce zé ylɔ́ mì ná kpɔń é.” É ɖɔ, “Un lɛ ́ kɔ bó kpɔń.

Un se Gbe ɖé, ɖɔ, ‘Daá, xójɔxó wɛ, é ɖó adingban nǔgbó lobɔ é ká jɔ
nǔjlɔj́lɔẃatɔ́ mɔ̌ ǎ. Amɔ,̌ ɖo ayǐkúngban jí ɖo do dɔň ɔ,́ é cí te nú Mì,’
bó ɖɔ, ‘din ɔ́ Un ná cí te ɖó tɛn tɔn mɛ.’”
17 Nǔ e un jló ɖɔ ní jɛ ɖo Dɔň ɔ́ nɛ.́ Un jló ná cí te n’I din, bónú,
hwenu e gan énɛ́ ɔ́ ná wá xo ɔ,́ Éyɛ ́ ní cí te ɖó tɛn ce mɛ.
18 Mi nú mǐ ná xa nǔ bɛ́ sín Bǐbɛḿɛ 22: afɔɖiɖe 15 gɔ́ ɔ,́ 16 gɔ́ ɔ,́ 17
gɔ́ ɔ,́ kpódó 18 gɔ́ ɔ́ kpó.

Wɛnsagun MAWU MAVƆMAVƆ tɔn ɔ́ nɔ jǐxwé, bó ylɔ́ Ablaxámu
azɔn wegɔ́ ɔ.́
Bó ɖɔ, Xó e MAWU MAVƆMAVƆ ɖɔ ɔ́ ɖié, a tɛ vǐɖokpónɔ towe

Mì ǎ, ɖó a wa nǔ gbɔn mɔ̌ wútu ɔ,́ Un xwlé Nyɛɖée nú we:
Un ná xo ɖɛ dó jǐ we,…bɔ vǐ towe lɛɛ́ ná sukpɔ́ sunví e ɖo

jǐnukúnsin lɛɛ́ ɖɔhun, yě ná sukpɔ́ nyɛǩɛń e ɖo xutó ɔ́ ɖɔhun, lě
e vǐ towe lɛɛ́ ná sukpɔ́ gbɔn ɔ́ nɛ;́ kún towe ná sɔ́ hɔntogbó kɛntɔ́
tɔn tɔn bɔ é ná nyí étɔn;
Ɖó a se tónú nú mì wútu ɔ;́ un ná wa ɖagbe nú akɔta e ɖo

ayǐkúngban jí lɛɛ́ gbɔn kún towe jí.
Mi nú mǐ ná xo ɖɛ.

19 Tɔ́ e nɔ́ nɔ Sɛx́wé, zě xóta ɔ́ din, Aklúnɔ, bó ɖe ɖɛ ná nú mǐ.
Yɛsinsɛn ɔ́ ní hɛn Xógbe lɛɛ́, Aklúnɔ, byɔ́ ayi ɖokpó ɖokpó mɛ tlɔlɔ.
Bónú mǐ ná sixú mɔ nǔ e ɖó nukún wɛ mǐ ɖe é ɔ́ yí, ɖó yě dó agba,
Aklúnɔ. Bɔ A ko ɖɔ nú mǐ ɖɔ mǐ ní nɔ byɔ́ nǔ e túnflá bónú awǎjijɛ
mǐtɔn ɔ,́ nǔ bǐ ní vɔ ɖ’é wú. Mǐ byɔ́ ɛ ɖo Nyǐkɔ Jezu tɔn mɛ. Amǐ.

Mi hɛn ɔ,́ mi sixú jínjɔń ayǐ.
20 Nú un sixú ylɔ́ élɔ́ ɔ́ ɖɔ xóta ɖé, nú cɛj́ú ywɛywɛ ɖé ɔ́ nɛ.́ Gbe
ce xlá kpɛɖé, énɛ ́ ɔ́ wútu wɛ un ɖó ná nɔ te ɖo miklofónu ɔ́ kpá. Un
tunwun ɖɔ gbe ɖiɖi ɔ́ ɖo kɔ lɛ ́ wá wɛ, amɔ,̌ mǐ ní dɛ ɖ’é nu kpɛɖé.
Un jló ná ylɔ́ ɛ ɖɔ: È Nǎ Sɔ́ Hɔntogbó Kɛntɔ́ Tɔn Bɔ É Ná Nyí Mɛtɔn Ɖo
Mɛdókpɔń Gúdo.
21 Nǔ mǐtɔn ɔ́ bɛ ́ sín nǔ e jí wǔ hú nǔ bǐ bó jɛ dó Ablaxámu jí
lɛɛ́ ɖě hwenu. Mi tunwun ɖɔ Ablaxámu wɛ nyí tɔ́ nǔɖitɔ́ lɛɛ́ tɔn. Bɔ
Ablaxámu wɛ è dǒ akpá ɔ́ ná. Bɔ è nǎ nyí xuɖutɔ́ lɛɛ́ xá ɛ kɛɖ́ɛɛ́,́ gbɔn
Klísu jí ɔ,́ wɛ nyí ali ɖokpó géé e ɖe nú mǐ bó ná dó mɔ akpá ɔ́ yí,
gbɔn Ablaxámu jí. Din ɔ,́ Ablaxámu ɔ,́ gbɛtɔ́ yǎyá ɖé wɛ kpowun,
amɔ̌ Mawu ylɔ́ ɛ bɔ é nɔ gbejí nú ylɔ̌ nɛ ́ ɔ.́ Hwenu e Mawu ɖɔ xó n’i ɔ,́
Ablaxámu xo nǔ kpɔń dó Gbe nɛ́ ɔ́ wú kpɔń gbeɖé ǎ. É mlɛ ́ te xá Ɛ. É
kpɛn lě e wǔvɛ́ ɔ́ ɖe gbɔn ɔ,́ é mlɛ ́ te xá Ɛ.
22 Bɔ énɛ́ ɔ́ gúdo ɔ,́ è dǒ akpá vǐ sunnu ɖé tɔn n’i. Bɔ é nɔ te xɔ xwe
ko-atɔɔ́ń bó ná dó mɔ vǐ sunnu nɛ́ ɔ́ yí, bó ɖo nǔ ɖěbǔ e dó gbe vo
xá ɛ ylɔ́ wɛ ɖɔ nǔ e ma tíin ǎ é ɖɔhun. Bɔ énɛ ́ ɔ́ gúdo ɔ,́ bɔ gbɔn vǐ

súnnu tɔn élɔ́ ɔ́ jí ɔ,́ è nǎ xo ɖɛ dó hɛňnu e ɖo ayǐkúngban ɔ́ jí lɛɛ́ bǐ
é jí. Bɔ tɔǵbó mǐtɔn ɔ́ nɔ gbejí nú ylɔ̌ tɔn kpódó Xó e sín akpá è dǒ
n’i é kpán.
23 Kpɔńdéwú ɖé wɛ é nyí nú nǔ e mǐ ɖó ná nyí é. Din ɔ,́ mǐdɛɛ lɛɛ́ ɔ,́
ée mǐ kó kú ɖo Klísu mɛ ɔ,́ mǐ nyí Ablaxámu Kún.
24 Din ɔ,́ Ablaxámu kún we wɛ ɖe. Ɖokpó yětɔn nyí kún jijɔ wá gbɛ
tɔn; ɖě ɔ́ nyí Kún yɛ d’ali tɔn ɖé. Ɖokpó yětɔn nyí jijɔ wá gbɛ tɔn, gbɔn
agbaza tɔn d’ali; ɖě ɔ́ nyí Kún nǔɖiɖi tɔn tɔn, nǔɖiɖi ɔ,́ bónú mǐ lɔmɔ̌
ná sixú nyí Ablaxámu Kún gbɔn Xó e sín akpá è dǒ ɔ́ jí.
25 Bɔ hwenu e è ko dó e kpɔń xɔ xwe ɖokpó ɖokpó ko-atɔɔ́ń gúdo
din é ɔ,́ bɔ, nǔ wɛ nyí bɔ é ɖó ná vɔ, éyɛ ́ ka lɛ ́ ɖó hlɔňhlɔń gɔ́ ná. Mi
mɔ a, ényí é ma jɛ ɖo xwe nukɔntɔn ɔ́ mɛ ǎ ɔ,́ xwe e ná jɛ gúdo tɔn ɔ,́
é ná lɛ ́ nyí nǔjlɛj́lɛ ́ e wa daxó gɔ́ ná ɖé, ɖó xwe we ko lɛ ́ jɛ é jí wútu.
Bɔ é jɛ xwe énɛ́ ɔ́ lɛɛ́ xo kplé jí, hwenu e é kó jɛ kpikpo jí dó é, bɔ
agbaza tɔn kó kú bǐ. Xo e nɔ hɛn vǐ Sala tɔn ɔ,́ vǐhɛnxo ɔ,́ alǒ énɛ ́ ɔ́
(éé é ɖo é) kó nyí wɛnsinnɔ tɔn ɖ’ayǐ. É ká ɖo mɔ̌ é ɔ,́ hlɔňhlɔń tɔn ko
yi xwé, bɔ nǔ e ɖo fínɛ ́ ɔ…́É gló bǐ sésé wɛ.
26 Mi ka ko lin nǔ dó nǔ e Mawu wa ɖo dɔň é wú a? Mi mɔ a, é
nyí ɖɔ É bló bɔ xo tɔn kpé wú bó hɛn vǐ kɛɖ́ɛ ́ wɛ ǎ. Ɖó, mi flín, ényí
mɔ̌ wɛ É kó bló gbɔn ɔ,́ hǔn mi flín ɖɔ nú mɔ̌ wɛ É kó bló gbɔn ɔ…́
yě ká kó ɖó tɛɛmɔśu kpódó bibelɔɔ́n élɔ́ lɛɛ́ kpó, ɖo hwe yětɔn nu, bó
ná dó ná nǔ yɛy̌ɛv́í ɔ,́ ée nyí nyibúnɔśin ǎ. Mi mɔ a? É lɔmɔ̌ ɖó ná…
Anɔšin kan tɔn lɛɛ́ kó xú bǐ. Hǔn É—É má ná kó sixú…Nǔɖé ná kó jɛ
ɖo fínɛ ́ dandan.
27 Énɛ́ ɔ́ gúdo ɔ,́ mi kpɔń nyɔňu ɖé, ée ɖó xwe kanwe-ko ɖé, ɖo
ajidonu. É ná kó wɛń hǔn. Nǔɖé wɛ bó vɛ́ wǔ nú nyɔňu ɖé, ée ɖó
xwe kanɖé ɖé, din. É ná kó wɛń hǔn. É ɖo mɔ̌ hǔn, mi ka tunwun nǔ
e É wa é a? Ényí mi ná sixú ɖó kɛń jí ɔ…́
28 Din ɔ́ un tunwun ɖɔ mɛ gěgé sixú gbɛ́ xó ce. Nǔ wɛ é ka nyí
bó sɔgbe ɖɔ è nǐ ɖɔ xó élɔ́ a? Mi mɔ a, un…É ná kó nyí linlin ce
tunwuntunwun kpowun.
29 Mi mɔ a, Wěma dábaɖa ɖé wɛ Mawuxówéma ɔ́ nyí. È wlǎn Ɛ
bónú nǔ ɔ́ ná ɖo hwlǎhwlá dó wěmaxɔmɛ lɛɛ́, mawuwúnywɛńǔdótɔ́
lɛɛ́. Mɛ nábí wɛ ko tunwun mɔ?̌ Jezu dó kú nú Mawu. É ɖɔ, “Un dó
kú nú We, Daá, ɖó A sɔ́ Ɛ hwlǎ dó nukúnnú-mɔjɛnǔmɛtɔ́ lɛɛ́ kpódó
nǔnywɛt́ɔ́ lɛɛ́ kpó, lobo ka ɖé É xlɛ ́ vǐ ɖo anɔňu e ná kplɔń nǔ lɛɛ́.”
Wǎn yíyí Wěma ɖé wɛ. Hwenu e wǎn yíyí Mawu Tɔn jɛ te byɔ́ ayi mɛ
ɔ,́ énɛ ́ ɔ́ gúdo ɔ́ mi nɔ jɛ wǎn yí nú Mawu jí, bɔ É nɔ́ ɖe Éɖée xlɛ,́ nǔ
e ɖɔ wɛ Mawuxówéma ɔ́ ɖe é. Tínmɛ e Mawuxówéma ɔ́ ɖó ɔ́ wɛ nyí
Mawu Ɖésúnɔ ɖo tínmɛ ná akpá Tɔn lɛɛ́ wɛ. Amɔ,̌ Mawuxówéma ɔ,́
è wlǎn Ɛ dó xwi ɔ́ tɛńtin wɛ.

30 Din ɔ,́ un yí wǎn nú asi ce, óo, éyɛ ́ wɛ nyí nyɔňu e nyɔ́ tlala hú
nyɔňu lɛɛ́ bǐ ɖo gbɛ ɔ́ bǐ mɛ, bɔ un nɔ yí wǎn n’i nǔgbó núgbó tɔn. É
yí wǎn nú mì. Hǔn hwenu e un ná yi to mɛ ɔ,́ é ná wlán wěma sɛ ́ dó
mì, bó ɖɔ, “Wǎnyínámɔ ce Bill, gbadanu din ɔ́ un ko ɖó vǐ lɛɛ́ bɔ yě
dɔ amlɔ. Un nya nǔ égbé,” kpódó nǔ e é wa lɛɛ́ é bǐ kpó, kpó nǔ e
kpo lɛɛ́ kpó. Din ɔ́ wěma ɔ́ mɛ wɛ é ɖo mɔ̌ ɖɔ wɛ ɖe. Amɔ,̌ mi mɔ a,
un nɔ yí wǎn n’i sɔ mɔ,̌ bɔ mǐ kó nɔ́ kpɔ sɔ mɔ,̌ káká bɔ un—un sixú
kpé wú bó xa nǔ ɖo xwi tɛńtin xwi tɛńtin. Un tunwun nǔ e ná ɖɔ gbe
é ja, mi mɔ a, é ná bo ɖɔ nú mì óo, é má ɖɔ óo, mi mɔ a. Un—un
tunwun nǔ e xó ɖɔ wɛ é ɖe, ɖó wǎn yíyí e un ɖó n’i ɔ́ wɛ wútu, lobo
nyí nukúnnú-mɔjɛnǔmɛ ce.
31 É nyɔ,́ lě e è wlǎn Mawuxówéma ɔ́ gbɔn ɔ́ nɛ.́ Mi mɔ a?
Wěmaxɔmɛ—wěmaxɔmɛ yiyi ná gbɔn ta tɔn nu dín; yě ná mɔ
nukúnnú jɛ é mɛ kpɔń gbeɖé ǎ. Mi mɔ a, mi ɖó ná nɔ́ yí wǎn nú Xó
ɔ,́ Éyɛ,́ “è nǐ tunwun Éyɛ.́” Mi mɔ a?
32 Din ɔ,́ ɖo fí din ɔ,́ mi ɖó nukún nǔ e É wa é ɔ́ jí. Din ɔ,́ Ablaxámu
kpó Sala kpó bǐ wɛ kó kpo, “sɛ yi,” wɛ Mawuxówéma ɔ́ ɖɔ. Din ɔ́ é
nyí ɖɔ yě nɔ fínɛ ́ gěgé kpowun wútu wɛ ǎ. Mawuxówéma ɔ́ ɖɔ jí lé,
“Xwe yětɔn ko sɛ yi.”
33 Din ɔ,́ mi ɖó kɛń jí, hwenu e Wɛnsagun élɔ́ ɔ́ tɔń dó mɛ jí gúdo
tlóló ɔ,́ mǐ ká kó ɖɔ xó d’é wú; ée nyí Eloxímu, Mawu. Bɔ É ɖɔ, ɖɔ xó
nú Ablaxámu ɖɔ, “Un ná ba jǒnɔ we ɖo xwe ɖě ɔ́ mɛ lě hwenu.” Din
ɔ,́ mi ɖó nukún nǔ lɛɛ́ bǐ jí káká sɔýi fó, akpajlɛ ́ Agun ɔ́ tɔn wɛ yě nyí
ɖ’ayǐ, ɖo ali ɔ́ bǐ xo.
34 Din ɔ,́ mi kpɔń. Nǔ e jɛ ɔ́ ɖié. Din ɔ,́ É kán nǔ bó dó tlɛ ́ Sala ná
ǎ, É ka kán nǔ bó dó tlɛ ́ Ablaxámu ná kpowun ǎ. É lɛ ́ kɔ nú yě bónú
yě ná lɛ ́ húzú súnnu wínnyáwínnyá ɖé kpó nyɔňu wínnyáwínnyá ɖé
kpó. Din ɔ,́ é sixú nyí nǔ bó kpácá mɛ, amɔ,̌ din ɔ,́ mi ɖó nukún Xó ɔ́
sín akpáxwé e kpo ɔ́ jí, bó sɔ́ bǐ ɖó kpɔ.́ Ayi mɛ wɛ Xó ɔ́ nɔ́ nɔ linlin
ɖé ɖɔhun, bɔ è ɖǒ ná sɔ́ Xó ɔ́ ɖó ayi mɛ nú mi linlin ɖé ɖɔhun. Din
ɔ,́ mi flín, énɛ ́ ɔ́ gúdo tlóló ɔ,́ hwenu e Wɛnsagun ɔ́ tɔń dó mɛ jí gúdo
tlóló ɔ…́
35 Un sixú mɔ nǔ nɛ́ ɔ,́ Sala sin hwa nɛ́ ɔ,́ nǎna kpɛví kpó dukwí
ɖé kɔn nyi kɔlivlamɛ kpó, bó xwe gbǎkún e è nɔ́ gló afúntúntún ná
ɖé, bó hɛn kpo ɖo así, bó ɖo sa ɖi wɛ. “Nyɛ, súnnu ná lɛ ́ jló mì bɔ
un ná dɔ́ kpɔ́ xá sɛ ́ ce, hwenu e é lɔmɔ̌ ká ko kpo é a?” Mi mɔ a? Bɔ
Ablaxámu ɖíe, kpó atán xwiyaa élɔ́ kpó, bó zín dó kpogɛ e é hɛn ɔ́ jí,
hwenu e xwe tɔn ko sɛ yi é.
36 Bɔ un sixú mɔ bɔ, ayǐhɔńgbe tɔn ɔ,́ abɔťa tɔn lɛɛ́ jɛ hlɔňhlɔń mɔ
jí, nɛgbé tɔn e kó xá ɔ́ jɛ jlɔǰlɔ́ jí. Ɖa nyɔňu ɔ́ tɔn jɛ ɖyɔɖ̌yɔ́ jí. Yě lɛ ́
vɔ́ húzú súnnu wínnyáwínnyá ɖé kpó nyɔňu wínnyáwínnyá ɖé kpó.

Bó ɖo nǔ e É ná wá wa nú Ablaxámu Kún Axɔśú tɔn ɔ́ ɖe xlɛ ́ wɛ
kpowun, mi mɔ a, hwenu e mǐ ko nyí mɛ bɔ è “húzú ɖo cɛj́ú mɛ, ɖo
nukún xwixwe ɖokpó mɛ, bɔ è nǎ zé mǐ zɛɛ̌ń yi jǐ é”.
37 Mi ɖó nukún nǔ e jɛ jí. Din ɔ,́ mi jó mì dó nú má ná xlɛ ̌ nǔ élɔ́ tɔn
mi. Din ɔ,́ yě zɔn ali sín tɛn e mɛ yě ɖe nɛ́ ɔ,́ ɖo Gomɔɔ́ dɔň; bó yi káká
Geláa, ɖo Filisitɛɛ́n lɛɛ́ sín to mɛ. Mi ka ko ɖó kɛń jí a? Mi jlɛ ́ kpɔń ɖo
alixlɛḿɛwéma jí, bó kpɔń lě e é lín gbɔn ɔ.́ Ali ɖé wɛ bó ná kó lín ga
dín nú mɛkpikpo asu kpó asi kpó e ko ɖó xwe énɛ́ é.
38 Énɛ́ ɔ́ gúdo ɔ,́ ɖo fí ɖěvo ɔ,́ ɖo—ɖo Filisitɛɛ́n lɛɛ́ to mɛ dɔň ɔ,́ axɔśú
wínnyáwínnyá ɖe tíin bɔ è nɔ ylɔ́ nyǐkɔ tɔn ɖɔ Abimɛlɛḱi, bɔ é ɖo asi
ba wɛ bó ná da. Bɔ é ɖó nyɔňuví Filisitɛɛ́n ɖɛkpɛ ɖɛkpɛ énɛ́ lɛɛ́, amɔ̌
hwenu e é mɔ nǎna ɔ,́ é ɖɔ, “É nyí mɛ ɖé bó nyɔ́ kpɔń,” bɔ é jɛ wǎn
yí n’i jí bó kó jló ná da ɛ. Énɛ́ ɔ́ sɔgbe. Xa-xaa. Mi mɔ a, é nyɔ́ ɖɛkpɛ.
Mi mɔ a?
39 É lɛ ́ vɔ́ húzú nyɔňu wínnyáwínnyá ɖé. Mi ɖó kɛń jí, é ɖó ná nyí
gbɔn mɔ̌ n’i, bó ná dó ji vǐ énɛ ́ ɔ.́ Mawu zé e dó bló nǔɖíɖó yɔy̌ɔ́ ɖé. Bɔ
é ɖó ná nyí gbɔn mɔ̌ n’i, bó ná dó hɛn vǐ énɛ ́ ɔ.́ Bɔ mi flín, Ablaxámu,
“agbaza tɔn ko ɖo kú li jí,” bɔ Sala wá kú hwenu e Ablaxámu ɖó…
Xwe kanɖé-atɔɔ́ń wɛ Izáki ɖó, un ɖi, hwenu e Sala kú é. Bɔ Ablaxámu
lɛ ́ da asi ɖěvo bó jí vǐ súnnu tɛńwe, è ka xa vǐ nyɔňu tɔn lɛɛ́ d’é mɛ ǎ,
ɖo énɛ́ ɔ́ gúdo. Amǐ.
40 Mi mɔ a, mi xa nǔ ɖo xwi tɛńtin xwi tɛńtin. Akpajlɛ ́ ɖé wɛ. É xlɛ ́
nǔ e É ná wá wa nú Ablaxámu Vǐ lɛɛ́ bǐ ɖo fínɛ.́ Mi ká ko ɖo sisɛkpɔ́
wɛ tlóló din, hǔn abɔťa mǐtɔn e ko nya nyi kɛń lɛɛ́ kpódó nǔ bǐ kpó
ɔ́ tlɛ nyí nǔti ǎ, xɔńtɔn ce lɛɛ́ e mi. Bɔ hwa mǐtɔn lɛɛ́ kpó nǔ ɖěbǔ e é
sixú nyí ɔ́ kpó ɔ,́ é kó nyí xó ɖé din ǎ. Mǐ nɔ́ kpɔń gúdo ǎ. Mi nú mǐ
ní kpɔń nǔ e kɔn mǐ xwe ɖo nukɔn mɛ é.
41 Bɔ mi flín, wuntun élɔ́ e mɔ wɛ mǐ ɖe ɔ,́ wɛ nyí wuntun gǔdo gúdo
tɔn e Ablaxámu kpódó Sala tɔn kpó mɔ, có bɔ vǐ súnnu e sín akpá è
dǒ é wa tíin nyǐ. Mǐ ká ɖi ɖɔ ganxixo énɛ́ ɔ́ mɛ wɛ mǐ ɖe.
42 Tɔǵbó mǐtɔn ɔ,́ hwenu e súnnuví énɛ ́ ɔ́ jɔ gúdo ɔ…́Mi ka sixú lin
nǔ dó Izáki, ée ɖó xwe wěwe mɔ;̌ súnnuvi ɖagbe ɖagbe ɖé, kpódó ɖa
mlámlá kpó ɖo ta, kpódó nukún kɔśinnɔ tɔn kpɛví kpɛví lɛɛ́ kpó wú a?
Un sixú lin nǔ dó nǔ e nɔ énɛ́ ɔ́ mɔ ɖo éɖée mɛ; nyɔňu wínnyáwínnyá
ɖɛkpɛ ɖɛkpɛ ɖé, kpódó nǔ e kpo lɛɛ́ kpó, kpódó tɔ́ tɔn kpó wú. Bɔ gbe
ɖokpó ɔ,́ Mawu ɖɔ, din ɔ,́ ɖi kpɔńdéwú ɖé ɖɔhun; mǐ kpo ɖo zɔ, gan
énɛ́ ɔ́ ná wá xo. “Un sɔ́ we tɔ akɔta lɛɛ́ tɔn, gbɔn súnnuví élɔ́ jí, amɔ,̌
Un jló ɖɔ hwi ní sɔ́ súnnuví ɔ́ yi só é Un na xlɛ ́ we é jí, bɔ Un jló ɖɔ
hwi ní hu i ɖo jǐ dɔň, ɖi vɔšísá ɖé ɖɔhun.” Mi sixú kpé wú bó lin nǔ
énɛ́ ɔ́ kpɔń a?

43 Din ɔ,́ è ko byɔ́ mi ɖɔ mi ní yi mɛdókpɔń énɛ ́ ɔ́ kɔn ǎ. É nɔ́ wa nǔ
gbɔn mɔ̌ din ǎ. Kpɔńdéwu lɛɛ́ énɛ ́ ɔ́ nyí ɖ’ayǐ, yɛ lɛɛ́.
44 Ablaxámu ka ɖi xɛsi a? Éeǒ, nya ce. Nǔ e Ablaxámu ɖɔ ɔ́ ɖié, “Un
ɖi bǐ dégbédégbé ɖɔ É kpé wú bó ná fɔń ɛ sín mɛkúkú lɛɛ́ mɛ, ɖó un
mɔ ɛ yí ɖi mɛ e fɔń sín mɛkúkú lɛɛ́ mɛ é ɖɔhun. Bɔ nú gbeɖiɖe Mawu
tɔn énɛ́ ɔ́ ɖɔ nú mì ɖɔ nyi ní wa nǔ élɔ́ ɔ,́ bɔ un ka ko nɔ gbejí ná, bɔ
nǔ e é xɔ ɔ́ nɛ,́ bó ná dó ná mì vǐ súnnu ɔ;́ Mawu kpé wú bó ná fɔń ɛ
sín mɛkúkú lɛɛ́ mɛ; fí e un mɔ ɛ yí ɖe, ɖi akpajlɛ ́ ɖé ɖɔhun.”
45 Óo, mɛ ce lɛɛ́ e mi, xɔńtɔn ce! Nú Mawu ko ná mi Pɛntekotísu lɛɛ́
e mi, ée nyí Yɛsinsɛn ɔ,́ xó ɖɔ dó gbe tɛnmɛ tɛnmɛ mɛ ɔ,́ nɛ ̌ mi ma ka
ná ɖi nǔ nú hlɔňhlɔń azɔnhɛngbɔ tɔn Tɔn, kpó xomɛnyínyɔ́ Tɔn kpó
nǔblawǔkúnúmɛ kpó ǎ gbɔn! Nú É kó wa nǔ gbɔn mɔ̌ ɔ,́ bó dó gbe
vo xá mawuwúnywɛńǔdótɔ́ e ɖo to ɔ́ mɛ lɛɛ́ bǐ é! Yě ɖɔ jí lé è kún
sixú bló ó, amɔ,̌ Mawu ka bló ɖó É kó dó akpá tɔn wútu. Hǔn mi nú
mi ní nɔ Tú mitɔn kɔn, Xó mitɔn, Hwǐ mitɔn, mi ɖi nǔ nú Mawuxó ɔ.́
Mawu kó ɖɔ mɔ,̌ bɔ xó fó nɛ!́
46 Mi ɖó kɛń jí, din ɔ,́ é kplá ɛ yi azǎn atɔn sín tomɛ yiyi ɖé mɛ sín
dɔň, kpódó sɔt́ócí lɛɛ́ kpó. Din ɔ́ un sixú kpé wú bó ɖi zɔnlin, hwenu
e un nɔ ɖo gbě cɔ́ wɛ ɖ’ayǐ ɔ,́ un nɔ ɖi zɔnlin mǐli gban ayǐhɔńgbe
ayǐhɔńgbe [Kilomɛt́lu kanɖé atɔɔ́ń-nukún-atɔn mɔ]̌, gbɔn gbětótló
mɛ; bɔ mǐ nɔ dó afɔ hǔn, ná dó ɖɔ mɔ.̌ Amɔ̌ nya énɛ́ lɛɛ́ ɔ,́ ɖě e è
wa gbɔn ɖokpó géé e yě ɖó ɖ’ayǐ bó ná dó sɛ tɛn ná ɔ,́ é wɛ nyí ɖɔ alǒ
yě ná kun tócí ɖé alǒ—alǒ yě ná ɖi zɔnlin. Bɔ é yi tomɛ xɔ azǎn atɔn
sín fí e é ɖe é, énɛ ́ ɔ́ gúdo ɔ́ bó zé nukún tɔn lɛɛ́ yi aga, ɖo gbětótló ɔ́
mɛ, bó mɔ só ɔ́ sɛ ́ dó ɖo zɔ.
47 É sɔ́ Izáki bó blá alɔ tɔn lɛɛ́. Ée, mǐ bǐ kó tunwun, ɖo Bǐbɛḿɛ 22
mɛ ɖo fí, nyí akpajlɛ ́ Klísu tɔn ɖé. É kplá ɛ yi só ɔ́ jí, bó blá ɛ, ɖi lě e
è kplá Jézu yi só jí gbɔn é ɖɔhun, Takágo Só; akpajlɛ ́ Mawu e ɖo Vǐ
Tɔn súnnu ná wɛ é tɔn, mɔ̌ wɛ.
48 Amɔ̌ hwenu e yě wá jɛ jǐ dɔň é ɔ,́ bɔ é ɖo tónú se wɛ ɔ,́ Izáki jɛ nǔ
vɛdó mɛ jí ɖɔhun. É ɖɔ, “Daá, nakí ɔ́ ɖíe, vɔšákpe ɔ́ ɖíe, myɔ́ ɔ́ ɖíe,
amɔ̌ fítɛ ́ kanlin e è nǎ dó sá vɔ̌ ná ɔ́ ka ɖe?”
49 Bɔ Ablaxámu, e tunwun ɖo ayi tɔn mɛ ganjí, có Mawuxó ɔ́ ka ɖo
te ɖo fínɛ ́ ɔ,́ é ɖɔ, “Vǐ ce, Mawu Ɖésú kpé wú bó ná ná kanlin e è nǎ
dó sá vɔ̌ ɔ́ ná é.” É sun nyǐ tɛn énɛ ́ ɔ́ ɖɔ, “Jexóva Jilée.”
50 Bɔ hwenu e é kó blá vǐ tɔn súnnu ɔ,́ é se tónú káká yi kú; bó zé e
ɖó vɔšákpe ɔ́ jí, bó dɔn jǐví ɔ́ tɔń sín akún mɛ, lobo jɛ gbɛ vǐ tɔn súnnu
tunwuntunwun tɔn yí jí. Bɔ, hwenu e é bló mɔ̌ ɔ,́ Nǔɖé wlí alɔ tɔn ɖó
te, bó ɖɔ, “Ablaxámu, ɖǒ alɔ te.”
51 Bɔ hwenɛńu ɔ,́ agbo ɖé fan, ɖo gǔdo tɔn, kpó azo tɔn lɛɛ́ e ko dɔ́
dó gbětótló mɛ é kpó.

52 Mi ka ko lin nǔ kpɔń dó, fí e agbo nɛ́ ká gosín wú a? Mi flín, to
ɔ́ bǐ wɛ gɔ́ kpó kinikíní kpó hlá kpó gbě cukú lɛɛ́ kpó, kpódó kanlin e
nɔ tlɛń lɛňgbɔ́ ɖu énɛ́ lɛɛ́ kpó. Kpódó lě e é lín dó fí e mɛ lɛɛ́ ɖe gbɔn
é kpó wú a? Bɔ énɛ́ ɔ́ gúdo ɔ,́ ɖo só ɔ́ jí aga, fí e sin ma ɖe ǎ é. Bɔ é
kó cyán awǐnnya lɛɛ́, gbɔn fínɛ,́ dó lí vɔšákpe ɔ́ ná. Fítɛ ́ agbo énɛ́ ɔ́ ká
gosín? Mi mɔ a?
53 Amɔ̌ nǔmimɔ ɖé ká wɛ ǎ. É hu agbo ɔ;́ é ɖó hun. Ani wɛ é ká ɖɔ
ɖ’ayǐ? “Mawu Ɖésú kpé wú bó ná ná kanlin e è nǎ dó sá vɔ̌ ɔ́ ná é.”
54 Nɛ̌ hwɛ ná tɔń sín zikpogánjɛmɛ énɛ́ ɔ́ mɛ gbɔn? Nɛ̌ vǐ wǔkúnánɔ
élɔ́ ná jɛ te gbɔn, alǒ hwɛ ná tɔń sín zikpogánjɛmɛ énɛ́ mɛ, hwɛ ná tɔń
sín fínɛ,́ hwɛ kpódó hǔnjízɔn ɖé kpó? Tagba ɖěbǔ e é ná sixú nyí é ɔ,́
“Mawu Ɖésú kpé wú bó ná ná.”
55 Ablaxámu ɖi nǔ ná. Tɔǵbó mǐtɔn ɔ́ nɔ gbejí nú akpá ɔ.́ Bɔ É ká
dó akpá ɔ,́ ɖɔ jí lé, “Kún towe! Ɖó a ɖi nǔ nú Xó Ce, bó ma kan nǔ e
ɖo jijɛ wɛ ǎ wútu ɔ,́ kún towe ná sɔ́ hɔntogbó kɛntɔ́ tɔn tɔn bɔ é ná
nyí étɔn.”
56 Aniwú? Kɛntɔ́ ɖokpó ɖokpó e ko sí te, ɖi akpajlɛ ́ ɖé ɖɔhun, kpan
nukɔn Ablaxámu ɔ,́ Abla-…Kɛntɔ,́ “É kó kpo dín. Un ko kpo dín. Nǔ
élɔ́ bǐ, kpódó nǔ ɖěvo lɛɛ́ bǐ kpó” tɔn. Cógancó é mlɛ ́ te ɖo gbejí nú
akpá énɛ́ ɔ.́
57 Din ɔ,́ gbɛtɔ́ e ɖó nǔɖidi énɛ ́ ɔ,́ ná nɔ yí Mawuxó ɔ́ ma kan nǔ e ná
ɖo jijɛ wɛ lɛɛ́ é. Din ɔ,́ nú mi ma ka sixú bló gbɔn mɔ̌ ǎ ɔ,́ hǔn mi nyí
Ablaxámu Kún ǎ nɛ.́ Nǔɖiɖi e Ablaxámu ɖó ɖ’ayǐ ɔ́ nɛ,́ Kún tɔn.
58 Akpá e è dǒ nú Ablaxámu ɔ́ wɛ nyí ɖɔ jí lé “Kún” tɔn, din ɔ,́ axɔśú
Kún tɔn, lɔmɔ,̌ lě e un ko ɖɔ nú mi gbɔn ayisɔnmɔ é. Bɔ wuntun élɔ́
e É ɖó Ablaxámu ɔ,́ akpá sín wuntun ɖé wɛ. Bɔ axɔśú Kún ɔ,́ ɖi lě e
Efɛźinu 4:30 kó ɖɔ gbɔn ɔ,́ wɛ nyí “è ɖǒ wuntun mɛ gbɔn Yɛsinsɛn
ɔ́ jí,” hwenu e yě nɔ te ɖo bǎkpénúmɛ ɔ́ nu gúdo é. Mi lin nǔ d’é
wú kpɔń.
59 Mɛ gěgé nɔ́ vɛdó ɖɔ émi kó ɖó Yɛsinsɛn ɔ́ wɛ sín. Mɛ gěgé nɔ ɖɔ
émi ɖo Yɛsinsɛn ɔ.́ Mɛ gěgé sixú kpé wú bó ɖe xlɛ ̌ gěgé tɔń kpódó
nǔjlɛj́lɛ ́ tɔn lɛɛ́ kpán. É ká ɖo mɔ̌ có, ényí é ma kpé wú bó nɔ́ kpɔ́ xá
Xó ɔ́ ǎ hǔn, Yɛsinsɛn ɔ́ wɛ ǎ. Mi mɔ a?
60 Mi ná ɖi nǔ nú Xó ɖokpó ɖokpó, énɛ ́ ɔ́ gúdo ɔ,́ è nǎ ɖó wuntun
mi ɖo bǎkpénúmɛ ɔ́ gúdo. Hwenu e mǐ ɖi nǔ nú akpá ɖokpó ɖokpó
e è dǒ ɖo Xó ɔ́ mɛ ɔ,́ énɛ ́ ɔ́ gúdo ɔ,́ Yɛ ɔ́ nɔ́ ɖó wuntun mǐ, bó ná
dó tɛ ɖɛ ̌ akpá ɔ́ jí. Nǔ énɛ́ ɔ́ wɛ, nǔ e Ablaxámu wa ɔ,́ mɔ̌ wɛ é bló
gbɔn ɔ́ nɛ.́ Énɛ ́ ɔ́ gúdo ɔ,́ bɔ énɛ ́ ɔ́ gúdo ɔ́ kɛɖ́ɛ,́ wɛ mǐ ɖó acɛ bó ná
dó sɔ́ hɔntogbó kɛntɔ́ mǐtɔn tɔn bɔ é ná nyí mǐtɔn. Mi ná sixú kpé wú
bó bló ǎ afi mi húzú Kún énɛ́ ɔ́ jɛ nukɔn. Mi flín, ɖo Mawuxówéma
ɔ́ mɛ ɔ…́

61 Un ko ɖɔ xó d’é wú, ɖo Houston abǐ ɖo fíɖé, fí ɖěvo…abǐ, Dallas
ɖɔ wɛ un ɖe. Xlɛ ̌ Ɔ́.
62 Mi mɔ a, Jwí—Jwífu ɖé sixú xlɛ,́ ɖo Izlayɛĺi dɔň, ɖɔ émi nyí Jwifu
gbɔn adagbigbo gbla mɛ. Amɔ̌ Mawu ɖɔ, “Nú Un mɔ hun ɔ!́ Hun ɔ́ ná
nyí xlɛ ̌ ɖé nú mi.”
63 Gbɛ énɛ́ ɔ́ e ɖo hun ɔ́ mɛ ɖ’ayǐ ɔ́ sixú kpé wú bó wá nǔɖitɔ́ ɔ́ jí ǎ,
ɖó, é nyɔ,́ gbɛ kanlin ɔ́ tɔn wɛ ɖ’ayǐ, yɛ ɖé kpowun wɛ ɖ’ayǐ káká wá
jɛ Gbɛ titewungbe ɔ́ jí. Hwenɛńu ɔ,́ hunsin ɔ,́ hun ɔ́ ɖésú ɔ,́ ɖó ná nɔ
vɔvɔ cɛɛn lě ɖo hɔn ɔ́ kpódó hɔnkpo lɛɛ́ kpó wú.
64 È nǎ sɔ́ izɔṕu dó sá ná, ée nyi gběhan yǎyá ɖé kpowun, bó ɖo
ɖiɖe xlɛ ́ wɛ ɖɔ é byɔ́ ɖɔ mi ná ɖó nǔɖiɖi e flá ayǐ ɖé dandan ǎ. Nǔɖiɖi
ɖokpó e mi ɖó ɔ,́ ɖi éé mi ɖó bó dó dó zo nú mɔťo mitɔn ɔ,́ bó dó
wa agun mɛ ɔ́ ɖɔhun ɔ,́ jɛń wɛ é byɔ́ ɖɔ mi ná ɖó. Mi mɔ a? Mɛ gěgé
nɔ vɛdó ɖɔ émi ɖó ná nyí nǔɖé dandan…Amɔ,̌ éeǒ, éeǒ, nǔvú wɛ.
Nǔɖiɖi yǎyá ɖé kpowun wɛ nyí nǔ e é byɔ́ ɖɔ è ná sɔ́ dó sá Hun
ɔ́ ná. Mi ɖótó Xó ɔ,́ bó ɖi nǔ nú Xó ɔ,́ mi sá Ɛ, é jɛń kó nɛ.́ Mi vɛ ́
kó winnyɔ́ gběhan lɛɛ́ ɖo fí ɖěbǔ ɖo Palɛsitínu kpowun, izɔṕu ɔ́ wɛ,
gběhan kpɛví ɖé kpowun, ée nɔ wú gbɔn dǒ fínfɛń mɛ dǒ fínfɛń mɛ,
kpódó fí bǐ kpán, bó nylɔ́ dó hun yětɔn mɛ lobó sá ɛ dó agba ɔ́ kpódó
hɔnkpó lɛɛ́ kpó wú.
65 Bɔ, mi flín, sɔxa nabǐ e yě ɖo akɔjijɛ ɔ́ mɛ é, sɔxa nabǐ e Jwifu ɔ́
sixú xlɛ ́ ɖɔ è gbo ada nú émi é, soxa nabǐ e é jɔ mɛ ɖagbe gbɔn é kan
mi ǎ, akɔjijɛ bǐ wɛ jɛ vɔ̌ ényí xlɛ—̌xlɛ ̌ ɔ́ má kó ɖo fínɛ ́ ǎ. “Nú Un mɔ
hun ɔ,́” ɖokpónɔ géé.
66 Din ɔ,́ Hun ɔ́ din ɔ,́ Xlɛ ̌ ɔ,́ hunsin ɔ́ wɛ ǎ, hunsin Hun Klísu tɔn tɔn
ɔ́ wɛ ǎ, ɖó è ko kɔn Ɛ nyi ayǐ xwe afatɔn nabí ɖé wá yi din.
67 Amɔ,̌ mi mɔ a, fí e…ɖó ná nyí hunsin ɔ́ ɖo dɔň ɔ,́ gbɛ e ɖo kanlin
ɔ́ mɛ ɔ́ sixú kpé wú bó wá gbɛtɔ́ jí ǎ, ɖó kanlin gbɛ ɖó lǐndɔň ǎ wútu.
Kanlin tunwun vogbigbɔn e ɖo nǔ nyanya kpódó nǔ ɖagbe kpó tɛńtin
ǎ. Gbɛtɔ nyínyí wɛ ɖó lǐndɔň.
68 Din ɔ,́ amɔ̌ hwenu e Jezu, Mawu Vǐ ɔ,́ éé nyɔňu ɖo alɔjí ɖé ji ɔ,́
kɔn Hun Tɔn nyi ayǐ ɔ,́ Mawu Ɖésú wɛ nyí Gbɛ e ɖo Hun énɛ́ ɔ́ mɛ.
Mawuxówéma ɔ́ ɖɔ, “Gbɛ ɔ,́ Hun Mawu tɔn ɔ́ wɛ hwlɛń mǐ gán.” É
nyí hun Jwifu ɖé tɔn wɛ ǎ, é ká lɛ ́ nyí hun mɛ e ma nyí Jwifu ǎ ɖé
tɔn wɛ ǎ; lo ɔ́ Gbɛ Mawu tɔn wɛ. Mawu ɖó Hun kwín élɔ,́ bó jɔ gbɔn
nyɔňu ɖo alɔjí ɖé jí. É kó tunwun súnnu kpɔń ǎ, é ká kó…azin ɔ́ ká
gosín é mɛ ǎ.
69 Un tunwun ɖɔ mɛ gěgé ɖo mi mɛ bó nɔ́ jló ná ɖi ɖɔ é mɛ wɛ azin
ɔ́ gosín. Azin ɔ́ ká sixú kpé wú nɔ fínɛ ́ vǐví mɔ ɖo agbaza mɛ mɛvo ǎ,
é ma nyí mɔ̌ ǎ ɔ,́ nǔtɛ ́ Mawu ná kó wa lo? Mi mɔ a?

70 É ɖó azin ɔ́ kpó Hun kwín ɔ́ kpó, bɔ énɛ ́ ɔ́ wɛ nyí goxɔ Mawu tɔn,
mímɛ.́ “Un ná lɔn nú Mɛ Mímɛ́ Ce ná nyɔ ǎ.” Mi mɔ fí e azin ɔ́ gosín
a? “Un ka ná jǒ lǐndɔň Tɔn dó nyi kútomɛ ǎ.” Agbaza mímɛ́ wɛ É ɖó!
Óo, mɛ ce lɛɛ́ mi! Nú mi ma ɖi, bó ma ka sixú ɖi nǔ ná ǎ ɔ,́ nɛ ̌ mi ka
sixú ylɔ́ miɖée ɖɔ Klísusɛntɔ́ gbɔn?
71 “Hun Mawu tɔn wɛ hwlɛń mǐ gán.” Fí e nǔɖiɖi ce ɖe ɔ́ nɛ.́ È
nǎ ɖi zɔnlin tɔń jɛ fínɛ ́ ɖo hun gbeyíɖɔ ɖé tɔn mɛ wɛ ǎ, è nǎ ɖi
zɔnlin tɔń jɛ fínɛ ́ ɖo hun gbɛtɔ́ yǎyá ɖé tɔn, alǒ nǔkplɔńmɛtɔ́ ɖé, alǒ
mawuwúnywɛńǔdótɔ́ ɖé tɔn mɛ wɛ ǎ. Mǐ ɖo zɔnlin ɖi wɛ ɖo fínɛ ́ ɖo
Hun Mawu tɔn mɛ. Mɔ̌ wɛ Mawu ɖɔ. É húzú gbɛtɔ́ nyínyí. É ɖyɔ́ agě
Tɔn. É ɖó goxɔ Tɔn nyi fí, ɖo kpɔ́ xá mǐ, bó húzú ɖokpó ɖo mǐ mɛ. É
nyí Hɛňnumɔ Gbɛxɔnúmɛtɔ́ mǐtɔn. É ɖó ná húzú hɛňnu ɖokpó ɔ́ nu
xá mǐ, ɖó lě e sɛń ɔ́ kó ɖɔ gbɔn ɖ’ayǐ ɔ́ nɛ.́ Mawu húzú gbɛtɔ́ bó nɔ
tɛńtin mǐtɔn.
72 Mi ɖó kɛń jí ɖɔ, gbɔn mɔ̌ wiwa mɛ ɔ,́ Éyɛ ́ e gosín É mɛ wá ɔ,́
Mawu wɛ ɖ’ayǐ, Yɛ ɔ,́ bɔ Yɛ énɛ ́ ɔ́ nɔ́ jɛ te ɖo nǔɖitɔ́ ɔ́ jí. É ká ɖo mɔ̌
hǔn, Gbɛ ɖokpó e ɖo Vɔšísá mǐtɔn mɛ ɖ’ayǐ ɔ,́ Gbɛ ɖokpó énɛ́ ɔ́ wɛ
dó gesí mǐ.
73 Hǔn nɛ̌ yě ná sixú mɔ Gbɛ Mawu tɔn ɖo wǔ dán wɛ ɖo togun ɔ́
tɛńtin, bó ká ná ylɔ́ Ɛ ɖɔ nǔ nyanya gbɔn, hwenu e Nǔ énɛ́ ɔ́ ka nyí
gesí e Vɔšísá mǐtɔn dó mǐ é? “Mɛ e ɖi nǔ nú Mì ɔ́ ná jlɛ ́ nǔ e jlɛ ́ wɛ
Un ɖe lɛɛ́.” Gbɛ Tɔn ɖo kɔ lɛ ́ wɛ wá vɔší-…sín Vɔšísá ɔ́ mɛ, hwenu mǐ
nɔ́ fɔ alɔ mǐtɔn lɛɛ́ kɔn nyi jǐ Tɔn bó ɖo gesí dó miɖée wɛ ɖɔ mǐ kú nú
linlin mǐ ɖésúnɔ tɔn lɛɛ́ é. Hǔn nɛ̌ mǐ ká ná sixú lɔn bɔ agunnyǐkɔ lɛɛ́
ná kpíkpé mǐ byɔ́ unɖinǔ kpódó nǔ lɛɛ́ kpó mɛ, bó ká ná kpó ɖo ɖiɖɔ
wɛ ɖɔ mǐ ɖi nǔ Ná gbɔn? Mǐ kó kú nú nǔ énɛ́ lɛɛ́.
74 Pɔĺu ɖɔ, “Ɖokpó ɖo nǔ énɛ́ lɛɛ́ mɛ bó nɔ́ dó xɛsi nú mì ǎ,” ɖó è
ko sin i ɖó telí ɖé wú wútu, Klísu. Bɔ ɖuɖéjí ɖokpó ɖokpó ɔ,́ telí ɖé
wú wɛ è nɔ̌ sin ɖó, bɔ Xó ɔ́ wɛ ka nyí telí ce. Bɔ mɛɖěbǔ e nyí mɛ,
bó—bó jɔ gbɔn Yɛ ɔ́ mɛ nǔgbo núgbo ɔ,́ Mawuxó ɔ́ wɛ nyí telí tɔn.
È sin mì ɖ’É wú. Un ko fɔ alɔ ce lɛɛ́ kɔn nyi jǐ Tɔn. Bɔ É nɔ tɛn ce
mɛ, lobɔ un dó gesí nyiɖé xá Ɛ. Mǐ tunwun ɖɔ É kó dó akpá gesí dídó
Éɖésú tɔn xá mǐ. Énɛ́ ɔ́ nɔ́ hɛn nǔɖiɖi titewungbe wá; é nyí nǔɖiɖi
mitɔn tunwuntunwun wɛ ǎ, amɔ̌ nǔɖiɖi Étɔn; nǔɖé wɛ bɔ mi kpa acɛ
ná ǎ. Éyɛ ́ wɛ nɔ́ bló mɔ.̌ Din ɔ́ mi ɖó kɛń jí. Hwenɛńu wɛ, bɔ hwenɛńu
ɖokpónɔ géé wɛ, hwenu e…akpá e è dǒ ɔ́ kan mi.
75 É kpɛn agun sɔxa nabí mɛ e mi ko yí é, azɔn nabí e è ko lɛ
yɛhwesin nú mi é; gbɔn nukɔn, gbɔn gǔdo, gbɔn alɔkpa ɖěbǔ e jló mi
é. Ényí è ma ko ɖó Wuntun énɛ́ ɔ́ mi jɛn wɛ ǎ ɔ,́ hǔn mi ɖó acɛ ɖokpó
bó ná nɔ́ ylɔ́ miɖée ɖɔ mi nyí mɛ e ɖó kancícá xá Vɔšísá mitɔn ǎ.

76 Bɔ ani wɛ ka nyí Wuntun Mawu tɔn ɔ?́ Efɛźinu 4:30, ɖɔ, “Mi ma
wa nǔ bónú wǔ kú Yɛsinsɛn Mawu tɔn, ée nyí wuntun e ɖo mi wǔ
káká jɛ hwenu e Ayǐ ɖé ná wá hɔń bɔ e ná vɔ́ gbɛ xɔ nú mi é ó.” É ná
nyí ɖɔ bɛ ́ sín fínfɔń sí te ɖě hwenu bó yi jɛ ɖěvo hwenu wɛ ǎ, amɔ̌ è
ɖǒ wuntun Mavɔ mavɔ mi káká yi jɛ hwenu e Ayǐ ɖé ná wá hɔń bɔ è
nǎ vɔ̌ gbɛ xɔ nú mi dó é.
77 Bɔ, mi flín, nú mi ma ko nɔ linlin Mawu tɔn lɛɛ́ mɛ kpɔń ɖ’ayǐ
ǎ ɔ,́ mi ná wá nɔ kpɔ́ xá Mawu kpɔń gbeɖé ǎ. Mɛ nabí wɛ ká
tunwun ɖɔ Gbɛxɔnúmɛtɔ́ ɖé wɛ É nyí ɖ’ayǐ? [Kplékplé ɔ́ ɖɔ, “Amǐ.”—
Wěmaɖetɔńtɔ]́ É nyɔ,́ hǔn, nǔ ɖěbǔ e è vɔ̌ gbɛ xɔ ná é ɔ́ ɖó ná lɛ ́ kɔ
yi fí e é jɛ ayǐ sín. É ká ɖo mɔ̌ ɔ,́ nú É wá bó ná dó vɔ̌ gbɛ xɔ nú mǐ
hǔn, nɛ ̌ mǐ ká ná sixú kpé wú gbɔn, nú mǐ má kó nyí mɛ e è ɖǒ ná
vɔ̌ gbɛ xɔ ná ɖé ɖ’ayǐ, bɔ mǐ bǐ ɔ́ “è ji mǐ dó hwɛhuhu mɛ, bɔ è mɔ xo
mǐtɔn ɖo nǔnyanya mɛ, bɔ mǐ jɔ wá gbɛ kpó adigban kpó ɖo nu” ǎ? É
ɖe xlɛ ́ ɖɔ Klísusɛntɔ́ titewungbe ɔ,́ linlin Mawu tɔn sín nyǐkan ɖé wɛ
é nyí, cóbónú gbɛ ɖé, alǒ sunví ɖé, alǒ jɔhɔn ɖé, alǒ nǔɖěbǔ ná wá
tíin é. Nǔ Mavɔ mavɔ wɛ, bɔ É wá bó ná dó vɔ̌ gbɛ xɔ nú mǐ. Linlin
Mawu tɔn wɛ, bɔ è ɖɔ bɔ é húzú xó ɖé, bɔ è ɖe xlɛ ́ ɖo alɔnu bó vɔ-̌…
è lɛ ́ kɔ ná wá linlin Tɔn kɔn.
78 Hɛňnumɔ Gbɛxɔnúmɛtɔ!́ Nǔ énɛ́ ɔ́ wɛ zɔń bɔ Mawu Ɖésú ɖó ná
húzú ɖokpó ɖo mǐ mɛ, bó ná dó xɔ gbɛ nú mɛ. Nǔɖěbǔ sixú kpé wú
bó bló ɖ’ayǐ ǎ. Wɛnsagun ɖé sixú kpé wú bó bló ǎ, nǔ ɖěvo ɖěbǔ. É ɖó
ná jɛ te wá, bɔ è nǎ tɛń Ɛ kpɔń ɖi mǐ ɖɔhun, bó ná dó xɔ gbɛ nú mǐ.
79 Din ɔ́ mi ɖó nukún Ablaxámu kún jijɔ wá gbɛ tɔn ɔ́ jí. Mi nú mǐ ná
kpɔń nǔ dó kún jijɔ wá gbɛ tɔn énɛ ́ lɛɛ́ ɖě wú, bó ná kpɔń ɖɔ Mawu ka
hɛn Xó Tɔn ɖo te xá kún jijɔ wá gbɛ tɔn ɔ,́ ée nyí Izaki a jí. Mi nú mǐ
ná kpɔń nǔ dó kún jijɔ wá gbɛ tɔn ɖě lɛɛ́ e ɖi nǔ nú akpá Mawu tɔn bǐ
sésé bó má ka xo nǔ ɖěbǔ kpɔń ǎ é wú. Din ɔ́ mi flín, mɛ wɔb̌liwɔv̌a
wɔb̌liwɔv̌a donu wɔb̌uwɔb̌ú tíin bɔ è gbo ada nú yě kpódó nǔ bǐ kpán,
é ká ɖo mɔ̌ có, yě ká nyí Ablaxámu Kún ǎ. Dódó, “Yě mɛ e nyí Jwifu
ɖo wěxo nyí Jwifu nǔgbó nǔgbó ǎ; lo ɔ,́ yě mɛ e nyí Jwifu ɖo ayi mɛ
lɛɛ́ é.” Yě, gěgé yětɔn, jɛ ayǐ, bó jɛ ayǐ tawun.
80 Mi kpɔń, ɖo gbětótló ɔ́ mɛ́ ɔ,́ yě ɖɔ, “Mǐ…” Azǎn Dǐndínwáyixwe
tɔn gbé ɔ,́ alǒ hwenu e yě nu sin ɖo tɔjɔtɛn ɔ́ kɔn ɔ,́ Mɛmímɛ́ Jǎan 6.
Yě bǐ wɛ ɖo awǎ jɛ wɛ.
81 Jezu ɖɔ, “Nyɛ wɛ nyí Só énɛ́ e ɖo gbětótló ɔ́ mɛ ɖ’ayǐ é. Nyɛ wɛ
nyí Wɔx̌úxú e jɛ te sín Mawu gɔň, bó gosín Jǐxwé é, nú gbɛtɔ́ ɖé ɖu
ɔ,́ é ná kú ǎ.”
82 Yě ɖɔ, “Tɔǵbó mǐtɔn lɛɛ́ ɖu mǎna ɖo gbětótló mɛ, xɔ xwe kanɖé.”

É ɖɔ, “Bɔ yě bǐ xwíí, ɖokpó ɖokpó ká kú.”

83 Kú, mi zé xókwín énɛ́ ɔ́ bó gbejé e bléwún, bó kpɔń nǔ e tínmɛ
tɔn nyí é, “È klán káká sɔýi mavɔ mavɔ.” É ka ɖo mɔ̌ có, Ablaxámu
kún wɛ yě nyí. Kú sín tínmɛ wɛ nyí “klánklán, fífó, è gblě kpátákpátá,
fífó.” Jezu ɖɔ jí lé yě kú, ɖokpó ɖokpó yětɔn, é ká ɖo mɔ̌ có Jwifu e
è gbo ada ná lɛɛ́ wɛ yě nyí.
84 Mi mɔ a, wamamɔnɔ lɛɛ́ é mi, ɖó mǐ kó nyí Mɛtodísu, Baputísu,
Plɛsibitelyɛɛ́n, bó kó ɖó nyǐxwléxwlé kpɛví ɖé ɖ’así, kpódó nǔ
mɔȟunkɔ lɛɛ́ kpó kpowun ɔ;́ awǒvi lɔ nɔ́ ɖi nǔ lě e mǐ nɔ́ ɖi nǔ gbɔn
é pɛṕɛṕɛ.́
85 Amɔ̌ è ɖǒ ná dó mi gesí kpó É kpó. Mawu ɖó ná ɖe kúnnu Ná
gbɔn jǐ tɔn, gbɔn wuntun Yɛsinsɛn ɔ́ tɔn gbla mɛ. Nǔxokpɔń ɖěbǔ má
ɖó ɖó Xó ɔ́ wú!
86 Ényí mi ɖɔ, “É nyɔ,́ din ɔ,́ azǎn ɖěvo tɔn wɛ nyí énɛ ́ ɔ,́” nǔɖé tíin
bó ɖo do jɛ wɛ.
87 Nɛ̌ wɛ é ká ná nyí gbɔn nú mɛɖé kán wezun wá kplakpla, bɔ a
ɖɔ n’i ɖɔ wěziza ɔ́ ɖo kínkɔń wɛ, bɔ é kán wezun yi byɔ́ xɔkánɖó e
ɖo ayǐkungban glɔ é mɛ, bó ɖɔ, “Nyɛ gbɛ́ bǐ. Nyɛ gbɛ́ bǐ. Nǔ lěhunkɔ
ɖé tíin bó nyí wěziza ǎ. Nyɛ ɖi ǎ”? Nǔɖé ná kó ɖo do jɛ wɛ ɖo nya
nɛ́ ɔ́ wú. É ná kó wlí ta ɖu. Ényí é gbɛ́ hwɛkan tɔn zozo lɛɛ́ kpódó
gbɛjɔtɛn e é nyí é kpó hǔn, nǔɖé tíin bó ɖo do jɛ wɛ ɖo mɛ nɛ́ ɔ́ wú,
ɖo ta mɛ lixo.
88 Bɔ hwenu e gbɛtɔ́ ɖé mɔ Mawuxó ɔ,́ bɔ è ɖe jɛ wɛn ɖo nukɔn
tɔn, lobɔ è dǒ gesi, bɔ énɛ ́ ɔ́ gúdo ɔ́ é yi dɔn hɔn sú dó ta bó dɔn
agunnyǐkɔ tɔn sín xɔmɛgbovɔ lɛɛ́ dó do ɔ,́ nǔɖé tíin bó ɖo do jɛ wɛ
ɖo mɛ nɛ́ ɔ́ wú, ɖo yɛ lixo. Nǔɖe jɛ do ɖo wǔ tɔn. Nǔɖé tíin bo jɛ do
ɖo yɛ lixo. É sixú kpé wú bó yi I se ǎ wɛ kpowun. “Nukúntíntɔńnɔ,
bɔ a ka tunwun ǎ,” bó xwe Hwɛɖiɖɔ xá mɛ kɔn, bɔ Mawu wɛ ka ná
nyí Hwɛɖɔtɔ́ ɔ.́
89 Mi ɖó kɛń jí ɖɔ hwenu e yě—yě bló gbɔn mɔ̌ ɔ,́ bɔ kún élɔ́ lɛɛ́ ɔ,́
hwenu e yě ɖi nǔ Ná ɔ,́ mi ɖó nukún nǔ e jɛ ɖ’ayǐ é jí. Mi nú mǐ ní ba
yětɔn lɛɛ́ ɖě kpɔń din, Ablaxámu kún.
90 Mi nú mǐ ná sɔ́ Éblée vǐ lɛɛ́, ɖó yě nɔ gbejí bó má yi gbe nú bǒcyɔ-
sinsɛn ǎ wútu. Yě gbɛ ́ kpo jijɛ nú akpajlɛ ́ énɛ ́ é axɔśú akɔta ɔ́ tɔn ko
bló ɖ’ayǐ é. Yɛ nya ɖeɖóvo ɖé tɔn mɛ wɛ è blǒ dó, mɔǩé, akpajlɛ ́
Daniyɛĺi tɔn.
91 É xlɛ ́ ɖɔ kúnkan mɛ e ma nyí Jwifu ǎ lɛɛ́ tɔn ɔ́ byɔ́ nǔ ɔ́ mɛ gbɔn
akpáxwé agɔ ɔ,́ ée nyí akpajlɛ ́ mɛ ɖeɖóvo ɖé tɔn sín sinsɛn. Mɔ̌ ɖokpó
ɔ́ wɛ é ná wá fó gbɔn, hwenu e è nǎ zɔń mɛ lɛɛ́ gǎnnu gánnu ɖɔ yě ni
sɛn akpajlɛ ́ mɛ lɛɛ́ tɔn é. Nǔɖexlɛḿɛ jí wɛ é bɛ ́ sín, ée nyí Daniyɛĺi e
kpé wú bó tín Xó ɔ́ mɛ é tɔn, éé è wlǎn dó alɔnǔwlánwlán e ɖo dǒ wú

ɔ́ wú é. Mɔ̌ wɛ é bɛ ́ gbɔn ɔ́ énɛ,́ bɔ mɔ̌ wɛ é ná fó gbɔn ɔ́ énɛ,́ alɔkpa
ɖokpó ɔ,́ ée nyí. Mɛ e ma nyí Jwifu ǎ lɛɛ́ sín akpajlɛ.́
92 Mi ɖó kɛń jí, yě gbɛ́ ɖɔ émi lɛɛ́ kún ná bló ó. Bɔ ani wɛ yě ká wa?
Ablaxámu kún e xwe te ɖo gbejí nú Xó ɔ́ wɛ yě nyí, bɔ yě sɔ́ hɔntogbó
kɛntɔ́ ɔ́ tɔn bɔ é nyí yětɔn, myɔ ɔ́ tɔn. Yě bló nǔgbó. É nyɔ,́ xójɔxó wɛ
Mawuxó ɔ́ nyí.
93 Daniyɛĺi ɔ,́ è kpé bǎ n’i ɖó Mawu nǔgbónɔ ɖokpó ɔ́ sinsɛn wútu.
È kpé bǎ n’i ɖó énɛ ́ ɔ́ ta mɛ. Bɔ ɖo bǎkpénúmɛ hwenu ɔ,́ é xwe te ɖo
bǎkpénúmɛ ɔ́ nu. Bɔ ani wɛ Mawu ká wa, hwenu e é cí ɖi nǔ lɛɛ́ hlɛń
kɔń nyi jǐ tɔn ɖɔhun é gúdo, nú mǐ sixú ɖɔ mɔ̌ é? Bɔ yě ká sɔ́ tunwun
nǔ e yě ná wa é ǎ. Yě gbɔ bo kplá ɛ yi ná kinikíní ɔ́ ɖɔ ní ɖu. Amɔ,̌
Daniyɛĺi nɔ gbejí ɖo bǎkpénúmɛ ɔ́ nu, ɖɔ jí lé Mawu nǔgbónɔ ɖokpó
géé wɛ tíin, bɔ é sɔ́ hɔntogbó kɛntɔ́ tɔn tɔn bɔ é nyí étɔn. Mawu sú nu
nú kinikíní ɔ.́
94 Mɔyízi nɔ gbejí nú Xó e sín akpá è dǒ é, ɖo nǔvlɛt́ɔ́ lɛɛ́ nukɔn,
Janblɛśi kpódó Janɛśi kpó, ɖo bǎkpénúmɛ ɔ́ mɛ. Mi kpɔń, Mawu kó
kpé é ɖ’ayǐ, kpódó nǔdábaɖa kpó, bó kó ɖɔ n’i ɖɔ é ní yi wa nǔ énɛ́
lɛɛ́, ɖɔ é ní xlɛ ́ nǔjlɛj́lɛ ́ énɛ ́ lɛɛ́, bɔ nǔjlɛj́lɛ ́ ɖokpó ɖokpó ná ɖó gbe ɖé.
Mɔyízi yi dɔň tlélé, bó tunwun gánjí ɖɔ nǔgbó wɛ. É nyi kpo tɔn nyi
kɔ́ mɛ, bɔ é húzú dan. Mi ka tunwun nǔ e jɛ é a? Nǔvlɛt́ɔ́ lɛɛ́ ɖié wa
bó wa nǔ ɖokpó ɔ́ e.
95 Din ɔ,́ Mɔyízi má ká kplá así ta, bó ɖɔ, “Ee, un lin ɖɔ adigban wɛ
sésé” nɛ.́ É nɔ fínɛ ́ bó gán jɛ Mawu wú. É nɔ gbejí. É kpɛn nǔvlɛt́ɔ́
sɔxa nabí e tíin é, é nɔ gbejí. Bɔ hwenu e é nɔ gbejí nú azɔ̌ e è zɔn
ɛ ɖɔ ní yi wa é ɔ,́ ɖɔ é ní ɖe mɛ énɛ́ lɛɛ́ sín fínɛ ́ e yě ɖe ɔ,́ hwenu e
sin hɔntogbó wá cí ali tɔn xo ɔ,́ Mawu ná bɔ é sɔ́ ɛ bɔ é nyí étɔn, bɔ
é hun hɔntogbó ɔ́ gbɔn Myɔd́otín e ɖo é kplá wɛ é jí. É sɔ́ togun ɔ́ yi
ayǐkúngban e sín akpá è dǒ é ɔ́ kɔn.
96 Jozuwée, tonukún ɖaxo ɖěvo. Yě mɛ we géé ɖo…yi ayǐkúngban
e sín akpá è dǒ é ɔ́ jí, Jozuwée kpódó Kalɛb́u kpán. Yě wá jɛ fíɖé bɔ
è nɔ ylɔ́ fínɛ ́ ɔ́ ɖɔ Kadɛći, ée nyí gbɛmɛ fí sín tɛn ɖaxo bǐ ɖo hwe énɛ́
ɔ́ nu, sɔ mɔ̌ bɔ énɛ ́ ɔ́ wá nyí hwɛɖiɖɔ zinkpo ɔ.́ Bɔ, óo, yě sɛ ́ nǔdobatɔ́
wěwe dó bó ná dó yi ba do nú to ɔ,́ bɔ yě mɛ wěwe lɛɛ́ lɛ ́ kɔ.
97 Wǒ ɖo yě tɛńtin bó ɖɔ, “Óo, azɔ̌ ɖé wɛ bó sukpɔ́ dín. Mǐ sixú
kpé wú bó bló ǎ kpowun. Ee, mɛ énɛ́ lɛɛ́ ɔ,́ mǐ cí ayǐsínzɛn ɖɔhun ɖo
akpá yětɔn.”
98 Amɔ̌ ani wɛ Jozuwée ká wa? É ɖɔ nú mɛ lɛɛ́ ɖɔ yě ní nɔ abwɛ.̌ É
ɖɔ, “Mi nɔ te nú cɛj́ú ɖokpó. É sixú gló mǐ kpɔń ǎ, é kpɛn lě do e mǐ
hwe sɔ ɔ,́ alǒ lě do e yě sukpɔ́ hú mǐ sɔ ɔ.́” Ani wa wɛ é ka ɖé? Gbejí
nɔ wɛ é ɖe nú akpá énɛ́ ɔ,́ “Un ná mi to énɛ ́ ɔ,́” amɔ̌ mi ɖó ná fun
ahwan nú alɔsú tɔn ɖokpó ɖokpó.

99 A ka ɖi nǔ ná a, nɔn ce? Mawu ko ná we azɔnhɛngbɔ towe, amɔ,̌
mi ɖó ná fun ahwan nú alɔsú tɔn ɖokpó ɖokpó. “Mi tɛ afɔ fí ɖěbǔ
ɔ,́ Un ná ná fí ɔ́ mi bɔ é ná nyí mitɔn.” Afɔdo lɛɛ́ sín tínmɛ wɛ nyí
“nǔnyímɛtɔn.” Nǔ bǐ wɛ nyí mitɔn, akpá ɖokpó ɖokpó nyí mitɔn,
amɔ̌ mi ná fun ahwan nú ali é jí mi ná gbɔn yi é sín alɔsú ɖokpó
ɖokpó din.
100 Din ɔ,́ Jozuwée tunwun nǔ e Mawu kó ɖɔ é. Ablaxámu kún wɛ
é nyí ɖ’ayǐ. Mi mɔ a? É ɖɔ, “Un ɖi nǔ ná, ɖɔ Mawu kó ná mǐ to ɔ,́
bɔ é sixú gló mǐ ǎ.” Bɔ ɖó é xwe te ɖo bǎkpénúmɛ ɔ́ nu wútu, bó
kpan nukɔn gbɛ̌ Izlayɛĺi ví lɛɛ́ bǐ tɔn ɔ,́ akɔta lɛɛ́ bǐ kpódó togun ɔ́ bǐ
kpó sú caxóxowǒóo bó ya avǐ. Jozuwée ká ɖɔ, “Mi nɔ xwíí! Mawu kó
dó akpá ɔ.́”
101 É kpɛn lě do e mi wa ɖaxó sɔ ɔ,́ kpódó nǔ e tasɔḿɛ ɔ́ nyí é kpó,
kpódó nǔ e dotóogán ɔ́ ɖɔ é kpó ɔ,́ Mawu wɛ dó akpá ɔ.́ Mawu wɛ ɖó
ná hɛn ɛ cɛ.
102 Ani wɛ é ká wa? Hwenu e é jɛ te wá Judɛɛ́n tɔ ɔ́ tó ɔ,́ é sɔ́ hɔntogbó
ɔ́ bɔ ényí étɔn. Nǔ e é—é wa é ɔ́ nɛ.́
103 Jeliko, è dǒ kpá lɛ ́ lɛ ̌ dó é logozo e ɖo akán tɔn mɛ é ɖɔhun. Ani
wɛ é ká wa? É sɔ́ hɔntogbó ɔ́ bɔ ényí étɔn.
104 Káká yi jɛ gbe e gbe kɛntɔ́ tɔn dó gǎn bó ná ɖ’alɔ jí tɔn ɔ,́ é sɔ́
hɔntogbó kɛntɔ́ tɔn tɔn bɔ é nyí étɔn sɔ mɔ̌ bɔ é ɖe gbe dó hwe ɖɔ é ní
nɔ te. Bɔ hwe se tónú n’i, bó ma sɔ́ lílɛ ́ ǎ xɔ ganxixo ko-nukún-ɛnɛ.
105 Mawu nɔ́ ɖo gbejí nú akpá Tɔn, é kpɛn nǔ ɖěbǔ e É ɖó ná wa é;
a nǎ to ɖu Jǐnukúnsín sín agban vɔ hwɛ̌ có bɔ É ná jó Xó Tɔn dó bɔ
ahwan tɔn ná gblé. É kó dó akpá e É ma sixú kpé wú bó ɖe ǎ ɖé kpɔń
gbeɖé ǎ. “Nyɛ wɛ nyí Mawu Mavɔmavɔ e nɔ gbɔ azɔn towe lɛɛ́ bǐ é.
Nú yě ɖó alɔ azinzɔnnɔ lɛɛ́ jí ɔ,́ azɔn yětɔn ná gbɔ.” Amǐ. “Ényí a sixú
kpé wú bó ɖi nǔ ɔ,́ mɛ e ɖi nǔ ɔ́ kpé nǔ bǐ wú.”
106 Jozuwée kó ɖi nǔ ná, sɔ́ mɔ̌ e Mawu ɖó ná ɖó ayǐkúngban te
bónú é má sɔ́ lílɛ ́ ó é. É hɛn ɛ ɖo te ɖo fínɛ ́ gbɔn Hlɔňhlɔń ɖěvo ɖé jí,
Hlɔňhlɔń É ɖésúnɔ Tɔn; bɔ gbɛ élɔ́ ɔ́ sɔ́ lílɛ ́ ǎ xɔ ganxixo ko-nukún-ɛnɛ,
káká yi jɛ hwenu e Jozuwée ba hlɔn nú éɖée ɖo kɛntɔ́ tɔn lɛɛ́ wú é. É
sɔ́ hɔntogbó lɛɛ́. Dandan, é bló. Mawu nyí nǔgbónɔ tɛgbɛ.
107 É jló mi ɖɔ mǐ ní ɖó hwenu bó ná dó ɖɔ xó dó adǎntɔ́ gěgé wú
din, amɔ̌ cɛj́ú wǒ mɔ̌ wɛ kpo nú mi din. Mi kpɔń, adǎntɔ́ vívɛńá élɔ́
lɛɛ́, lě e yě ɖe gbɔn ɖ’ayǐ é, kpódó ahwanfuntɔ́ ɖaxó ɖaxó nǔɖiɖi tɔn
lɛɛ́ kpó ɔ,́ yě mɛ bǐ wɛ kú ɖo kú hɔntogbó nukɔn. Yě mɛ bǐ wɛ dɔn,
ɖo kú hɔntogbó nukɔn pɛṕɛṕɛ.́
108 Énɛ́ ɔ́ gúdo ɔ,́ Ablaxámu Kún Axɔśú tɔn ɔ́ wá jɛ túnnu tɔn. Yě
mɛ bǐ wɛ nyí kún jijɔ wá gbɛ tɔn, bɛ ́ sín Izáki jí. Amɔ̌ Ablaxámu Kún
Axɔśú tɔn ɔ́ ɖíe wá e, ée nyí Klísu, Ablaxámu Kún nǔɖiɖi tɔn ɔ;́ nǔ e

mǐ ɖó ná nyí é, mi ni vɛ ́ kpɔń ɖɔ mi nyí alǒ mi kún nyí ó a jí. Akpajlɛ ́
kpowun wɛ kún jijɔ wá gbɛ tɔn ɔ́ nyí. Ɖě lɛɛ́ bǐ wɛ jɔ gbɔn vǐ jiji d’ali,
amɔ̌ É wa gbɔn jiji nyɔňu ɖo alɔ jí ɖé tɔn d’ali. Mi mɔ a, énɛ ́ ɔ́ sɔ́ nyí
Ablaxámu kún tɔn ǎ, hǔn, Jwifu ɖé ǎ. É wá gbɔn nǔɖiɖi kún akpá ɔ́
tɔn gbla mɛ. Bɔ, énɛ ́ ɔ́ gúdo ɔ,́ mǐ ɖó ná nyí vǐ Tɔn lɛɛ́, gbɔn Gbɛtɔ́
élɔ́ d’ali.
109 Mi ɖó nukún nǔ e É wa é jí. Hwenu e É ɖo ayǐkúngban jí é ɔ,́ É
ɖu ɖ’é jí bó sɔ́ hɔntogbó ɖokpó ɖokpó e kɛntɔ́ ɔ́ ɖó ɖ’ayǐ é bɔ é nyí
Étɔn; Axɔśú Kún ɔ.́ É kó dó akpá tɔn gbɔn Xó ɔ́ jí. É ɖu ɖ’é jí. É ɖu
ɖo azɔn hɔntogbó jí, ɖó tɛn mǐtɔn mɛ. Nǔ e É wá wa é ɔ́ nɛ.́ Éyɛ ́ ɔ,́ mi
flín, azinzɔnnɔ lɛɛ́ e mi, É ɖu ɖo hɔntogbó énɛ́ ɔ́ jí. Mi sɔ́ ɖó bó ná ɖu
ɖ’é jí ǎ; É kó ɖu ɖ’é jí. Gbɛtɔ́ ɖé lɛɛ́ ɖó bó ná ɖu ɖo hɔntogbó yětɔn
yětɔn tunwuntunwun jí. Amɔ̌ mi ɖó bó ná ɖu ɖ’é jí ǎ; è ko ɖu ɖ’é jí.
É ɖu ɖo azɔn hɔntogbó jí. Bɔ ani wɛ É ká wa hwenu e É ɖu ɖo azɔn
hɔntogbó lɛɛ́ jí é? Bó ɖo ɖiɖɔ wɛ ɖɔ Émi ná…Nǔ ɖěbǔ e mi ná byɔ́ ɖo
ayǐkúngban jí é, kpódó nǔ ɖěbǔ e mi ná blá ɖo ayǐkúngban jí é kpán
ɔ,́ Émi ná blá ɛ ɖo Sɛx́wé, lobo ná mǐ hɔntogbó cávi lɛɛ́.
110 É kó ɖu ɖo hɔntogbó mɛtɛńkpɔń tɔn jí, gbɔn Xó ɔ́ jí. Bɔ cávi lɛɛ́
wɛ nyí ɖɔ, “Mi ló dǒ ɖo awǒvi nukɔn, énɛ ́ ɔ́ é ná hɔn yi zɔ nú mi.” É
kó ɖu ɖo nǔ bǐ xwíí jí; bó kó ɖu ɖo azɔn ɖokpó ɖokpó jí.
111 É kó ɖu ɖo kú jí, bɔ É kó ɖu ɖo kútomɛ jí. É kó ɖu ɖo kú kpódó
kútomɛ kpán jí. É kó ɖu ɖo nǔ e jí mɛ ɖě lɛɛ́ ma kpé wú bó ɖu ɖe ǎ
jí, ɖó kún jijɔ wá gbɛ tɔn wɛ yě nyí ɖ’ayǐ wútu. Kún yɛ d’ali tɔn ɔ́ ɖíe.
É kó ɖu ɖo hɔntogbó yɔdo tɔn jí, lobo fɔń sín kú ɖo azǎn tɔn atɔngɔ́
ɔ́ gbe, bónú è nǎ ylɔ́ mǐ ɖɔ hwɛjijɔnɔ.
112 “Bɔ din ɔ,́ mǐ ɖó ɖuɖéjí bǐ gbídígbídí.” Mǐ ní vɛ ́ ko zundó byɔ́ é
mɛ kpowun, ɖi xuɖuɖu ɖé ɖohun, “Mɛ e ɖó ɖuɖéjí bǐ gbídígbídí lɛɛ́.”
Din ɔ,́ kɛntɔ e sín ahwan ko gblé ɖé kpé xá wɛ mǐ ɖe. Azɔn sín ahwan
ko gblé. Kú sín ahwan ko gblé. Kútomɛ sín ahwan ko gblé. Nǔ bǐ xwíí
sín ahwan ko gblé. Óo, mɛ ce lɛɛ́ e mi! É jló mì ɖɔ nyi ní ɖó ga ce
azɔn we tɔn, lobɔ nyi ní mɔ hlɔňhlɔń azɔn we tɔn ɖo nyiɖée mɛ din.
Kɛntɔ́ e jí è ko ɖu ɖe é ɖé dɔn nǔ xá wɛ mǐ ɖe.
113 Abǎ jɔ bɔ Pɔlu kpé wú bó ɖɔ, hwenu e yě kó ɖo atínkpe ɖé lí
wɛ, bó ná dó yí ta sín kɔ nu n’i é, é ɖɔ, “Kú e, fítɛ ́ sɛ ́ towe ɖe? Xlɛ ́
mì fí e a nǎ sixú zɔń bɔ un na nyí mɛ e na sló bó sú xó ɖe. Yɔdo,
fítɛ ́ ɖuɖéjí towe ɖe, bɔ a vɛdó ɖɔ émi ná xo mì dó nǔ mɛ cí dɔň wɛ
sín a? Un ná dlɛń alɔ dó xlɛ ́ we ɖɔ ɖě ɖo vɔ̌ ɖo dɔň; bɔ un ɖo É mɛ,
É ná fɔn mì sín kú ɖo azǎn gǔdo gúdo tɔn gbe.” Kɛntɔ́ e sín ahwan
ko gblé ɖé!
114 Ablaxámu Kún Axɔśú tɔn ɔ!́ Din ɔ,́ kún jijɔ wá gbɛ tɔn ma sixú
dlɛń alɔ sɛ ́ dó Énɛ́ ɔ́ nɛ.́ Amɔ̌ Axɔśú Kún ɔ́ kpé wú bó ná ɖu ɖ’é jí,

lobo ko ɖu ɖ’é jí, ɖó É kó jɛ nukɔn nú mǐ bó ɖu ɖo hɔntogbó ɖokpó
ɖokpó jí ɖó tɛn mǐtɔn mɛ. É tíin din, ɖo xwe afɔwó gúdo, É ɖo te ɖo
mǐ tɛńtin, Ɖuɖéjítɔ́ akowunká ɔ.́ Azɔn jí kɛɖ́ɛ ́ wɛ É ɖu ɖe ǎ…É kó ɖu
ɖo azɔn jí. É kó ɖu ɖo mɛtɛńkpɔń jí. É ɖu ɖo kɛntɔ́ ɖokpó ɖokpó jí.
É ɖu ɖo kú jí. É ɖu ɖo kútomɛ jí. É ɖu ɖo yɔdo jí, lobo lɛ ́ fɔń wá gbɛ.
Bɔ xwe afɔwó gúdo ɔ,́ É ɖíe ɖo te ɖo mǐ tɛńtin e, ɖo hwelɛḱɔ din, bó
ɖo gesí dó É ɖésú wɛ, Ɖuɖéjítɔ́ akowunká ɔ!́ Amǐ. É lɛ ́ kpo ɖo fí, bó
ɖo gbɛ, bó ɖo ɖiɖe xlɛ ́ wɛ ɖɔ akpá Émitɔn nyí nǔgbó, Ablaxámu Kún
Axɔśú tɔn ɔ!́ Óo, mɛ ce lɛɛ́ e mi! Bɔ kɛntɔ́ ɔ́ ɖó ná…
115 “É ná ɖu ɖo hɔntogbó kɛntɔ́ tɔn tɔn lɛɛ́ jí.” Nú mɛ énɛ́ lɛɛ́ ɔ,́ Kún
ɔ,́ É ɖo te ɖo fí bó ɖo gbɛ bó ná dó ɖe xlɛ ́ ɖɔ nǔgbó wɛ Émi ɖɔ nú
mɛ nǎhún lɛɛ́? Nú Kún énɛ́ lɛɛ́ e è ko to ɖ’ayǐ ɖɔ yě ná sixú kpé wú
bó mɔ ɛ é. É ɖu ɖo énɛ́ ɔ́ jí. Yě mɛ e, ɖo bǎkpénúmɛ tɔn gúdo ɔ,́ nú
Xó e sín akpá è dǒ é ɔ,́ Yɛsinsɛn ɔ́ ɖó wuntun yě, bɔ yě byɔ́ Agbaza
Klísu tɔn mɛ, bó ná dó ɖe xlɛ ́ yě gbɔn mɔ̌ ɖɔ (étɛ?́) Eblée 13:8 nyí
nǔgbó. Yɛsinsɛn ɔ́ ɖó wuntun yě ɖo fínɛ,́ Yɛsinsɛn énɛ́ ɔ́ e nyí gbɔn…
Ablaxámu kó mɔ ɛ ɖ’ayǐ sín do; bɔ é ɖi nǔ ná gbɔn nǔɖiɖi gbla mɛ.
Bɔ din ɔ,́ mǐ nɔ́ mɔ Ɛ yí, bó nɔ́ ɖo nǔ e sín akpá e É dó é kpɔń wɛ ɖo
gúdo. Bɔ è ɖe xlɛ ́ ɖo azǎn gǔdo gúdo tɔn élɔ́ lɛɛ́ mɛ ɖɔ Jǎan 14:12 nyí
nǔgbó, gbɔn Ɖuɖéjítɔ́ e fɔń sín kú ɔ́ jí, É ɖésúnɔ.
116 Tito e ɖo te ɖé wɛ ǎ; lo ɔ́ Mɛ ɖé, Klísu, Ɖuɖéjítɔ́ ɔ́ wɛ. Agun ce
wɛ ǎ, Batísu gun ce ɔ́ wɛ ǎ, alǒ Plɛsibitelyɛɛ́n mitɔn, Mɛtodísu, alǒ
Pɛntekotísu lɛɛ́ wɛ ǎ, gbɔn énɛ́ ɔ́ jí wɛ ǎ; lo ɔ́ gbɔn Jezu Klísu jí wɛ.
É ɖo gbɛ égbé. É fɔń sín kú bó yi aga nú énɛ́ ɔ,́ bó ná dó ylɔ́ mǐ ɖɔ
hwɛjijɔnɔ.
117 Bɔ ɖó É ɖo gbɛ wútu ɔ,́ É ɖɔ mǐ lɔmɔ̌ ɖo gbɛ. “Nǔɖuɖu kɛɖ́ɛ ́ wɛ
gbɛtɔ́ nɔ́ ɖu bó nɔ́ nɔ gbɛ ǎ, lo ɔ́ Xó ɔ́ bǐ wɛ nɔ́ hɛn mɛ ɖó gbɛ,” kánɖó
Xó ɔ́ tɔn ɖé ká wɛ ǎ, “Xó e ko tɔń sín Mawu nu mɛ ɔ́ bǐ wɛ nɔ́ hɛn mɛ
ɖó gbɛ.” “Nyɛ wɛ nyí Fínfɔń sín kú kpódó Gbɛ kpó. Mɛ ɖěbǔ ɖi nǔ nú
Mì ɔ,́ é ná bo kú ɔ,́ é ná nɔ gbɛ. Mɛ e ka ɖo gbɛ bo ɖi nǔ nú Mì ɔ́ ná
kú gbeɖé ǎ. A ɖi nǔ ɖɔ nǔ ná nyí mɔ̌ a?” Mi sɔ́ hɔntogbó kɛntɔ́ ɖokpó
ɖokpó tɔn!
118 Nɛ̌ wɛ é ká sixú kpé wú bó ɖu ɖo Bosworth jí gbɔn ɖ’ayǐ, hwenu
e Mawu…Ɖuɖéjítɔ́ ɔ́ mɛ wɛ Bosworth kó ɖe. Bɔ énɛ ́ ɔ́ wútu wɛ é ɖɔ,
“Ganxixo e nyɔ́ hú bǐ ɖo gbɛ ce hwenu ɔ́ ɖíe din.” Xa-xaa. É kó tunwun
Ɖuɖéjítɔ́ Akowunká énɛ́ ɔ.́ Gǎnjɛwú tɔn jínjɔń jǐ Tɔn. Óo, mɛ ce lɛɛ́ e
mi! Din ɔ,́ mǐ hɛn ɔ,́ mǐ ná ji han:

Ɖo gbɛ ɔ,́ É yí wǎn nú mì; ɖo kú ɔ,́ É hwlɛń mì;
Ɖo ɖiɖi mɛ ɔ,́ É sɔ́ hwɛ ce lɛɛ́ sɔ́ yi bǐ;
Fínfɔń sín kú ɔ,́ É ylɔ́ mɛ hwɛjijɔnɔ káká sɔýi;
Gbe ɖokpó ɔ́ É jǎwe, Óo azǎn susu tɔn!

119 Nú mɛ e sín ahwan ko ɖibla gblé lɛɛ́. Eddy Perronet wɛ, un ɖi, é
kpé wú bó sa han tɔn Klísusinsɛn tɔn lɛɛ́ ǎ. Mɛ ɖěbǔ ɖó jlǒ yětɔn ǎ.
Yě ɖó nǔ ɖé bó ná wa xa ɛ ǎ. Óo, ahwan tɔn gblé, bɔ nǔɖitɔ́ ɖé ká wɛ!
Gbe ɖokpó ɔ,́ Yɛsinsɛn ɔ́ wá jǐ tɔn. Hɔntogbó kɛntɔ́ tɔn tɔn, ée ma jló
bó ná yí nǔwlánwlán tɔn ǎ é! Yɛ ɔ́ ɖo alɔ wǔ tɔn, bɔ é sɔ́ nǔwlánnú ɖé
vawun, bɔ Mawu zɔń bɔ é wlán nǔwiwa lɛɛ́ sín bǐbɛ ́ han ɔ.́

Mɛ bǐ ní dó gbe hlɔňhlɔń Jezu Nyǐkɔ tɔn!
Wɛnsagun lɛɛ́ ní ɖu bǎlɛ;
Mi ní hɛn axɔśúgbakún ɔ́ wá,
Bó xwe n’I ɖi Aklúnɔ mɛ bǐ tɔn ɖɔhun.

120 Nukúntíntɔńnɔ Fanny Crosby, é wá su hwe ɖokpó nu. È ɖɔ, “Ani
wɛ a ka nɔ mɔ yi ɖ’é mɛ?” Nǔ énɛ…́É sa vǐɖaxó sín acɛ e é ɖó lɛɛ́ ɖi lě
e Pɛntekotísu Elvis Presley bló gbɔn ɔ,́ alǒ ɖi lě e agun-Klísu-tɔn sín
Boone bló gbɔn ɔ,́ alǒ ɖi lě e Red Foley bló gbɔn ɔ,́ bɔ yě sa gansise
yětɔn nǔ gbɛ élɔ́ é ǎ; yě ɖó gɔnu zohún Cadillac lɛɛ́ tɔn, kpódó doláa-
lǐvi kpó, sika jɔ yíyí lɛɛ́. Amɔ̌ Fanny Crosby nɔ gbejí nú tɛn tɔn. É sú
xó bó ji:

Ma dín ó, Mɛhwlɛńgántɔ́ ce,
Se xósúsú ce;
Nú A ɖo jǒnɔ ba mɛ ɖě lɛɛ́ wɛ hǔn,
Ma zɛ wǔ ce ó.
Hwɛ Tɔhwín gbɔdónúmɛ tɔn,
A hú gbɛ nú mì,
Mɛ̌ un ɖó ɖo fí zɛ wǔ We?
Mɛ̌ ɖo Jǐ wú We?

121 Yě ɖɔ, “Nú é wá jɛ bɔ a wǎ jɛ Sɛx́wé kpódó nukúntíntɔń towe
kpó lo?”

É ɖɔ, “Un na tunwun I, jɛń wɛ jɛń wɛ.”
Yě ɖɔ, “Nɛ̌ a ka ná tunwun I gbɔn?”
É ɖɔ, “Un na tunwun I.”
Yě ɖɔ, “Nɔ e Crosby, a ka hɛn ɔ,́ a nǎ ɖu doláa lǐvi ɖokpó hǔn.”
É ɖɔ, “Doláa lǐví énɛ ́ ɔ́ jló mì ǎ.”

122 “Nɛ̌ a ka ná tunwun I gbɔn?” É ɖɔ:
Un na tunwun I, un na tunwun I,
É hwlɛń mì bɔ akpá Tɔn wɛ un ná nɔ;
Un na tunwun I, un na tunwun I.

123 “Ényí un ma ka kpé wú bó mɔ Ɛ dó nukún wú ǎ ɔ,́ un ka ná ɖó
alɔ hǔnjɛńkpa lɛɛ́ wú ɖo alɔ Tɔn lɛɛ́ mɛ.” É ɖu ɖo hɔntogbó kɛntɔ́ tɔn
tɔn jí. Ɛɛn.

124 Ényí mi ɖo Klísu mɛ ɔ́ nɛ!́ É ɖɔ, “Ényí mi nɔ Nyɛ mɛ, bónú Xó
Ce lɛɛ́ jínjɔń ayi mɛ nú mi ɔ;́ mi byɔ́ nǔ e jló mi é, mi byɔ́ hɔntogbó
e mi jló bó ná sɔ́ é; mi byɔ́ nǔ e mi jló é, mi ná mɔ yí. Ényí mi
nɔ Nyɛ mɛ, bónú Xó Ce lɛɛ́ jínjɔń ayi mɛ nú mi ɔ,́ mi hɛn ɔ́ mi ná
sɔ́ hɔntogbó kɛntɔ́ tɔn ɖěbǔ e ná kpan nukɔn mi é.” Ablaxámu Kún
axɔśú tɔn wɛ mi nyí.
125 Hɔntogbó alɔkpa ɖětɛ ́ wɛ ka jlɔ́ dó mi jí? Nú azɔn wɛ hǔn, mi
ko ɖu ɖ’é jí bǐ gbídígbídí. Hǔn mi hɛn ɔ,́ mi sixú ké, bó ji han xóxó
ɖagbe ɖagbe élɔ:́

Akpá bǐ ɖo Wěma ɔ́ mɛ wɛ nyí ce,
Wěta bǐ, wěfɔ bǐ…bó nyí Mawu tɔn,
Un ɖeji dó wǎn yíyí Mawu Tɔn wú,
Ɖó akpá bǐ ɖo Wěma ɔ́ mɛ wɛ nyí ce.

126 Mǐ ko ɖu ɖ’é jí bǐ gbídígbídí, bɔ Ablaxámu Kún ɔ́ ná sɔ́ hɔntogbó
kɛntɔ́ ɔ́ tɔn bɔ é ná nyí Étɔn! Hwenu e yě nɔ́ ɖɔ jí lé Nǔ élɔ́ lɛɛ́ kún
sixú jɛ ó ɔ,́ hwenu e yě nɔ́ jló bó ná ylɔ́ Ɛ ɖɔ yɛ nyanya ɖé, alǒ
Bɛluzebúlu, alǒ nǔ ɖěvo ɔ,́ Mawu ná ɖu ɖo hɔntogbó bǐ jí dandan
lobo ná sɔ́ kɛntɔ́ ɔ.́

Mi nú mǐ ná xo ɖɛ.
127 Aklúnɔ, Ablaxámu Kún ɔ́ ní…Un tunwun ɖɔ yě ná mɔ Ɛ, Aklúnɔ.
Nɛ̌ Xó énɛ ́ ɔ́ ná sixú jɛ ayǐ bó má ka ná ɖó alɔ Ayǐkúngban ɖagbe énɛ́ ɔ́
wú ǎ gbɔn? Un ɖo ɖɛ xo wɛ ɖɔ yě ní mɔ nukúnnú jɛ mɛ din. Mɛ ɖokpó
ɖokpó e na wá byɔ́ ɖɛxixo mɛslɛślɛ ́ ɔ́ mɛ ɔ́ ní mɔ azɔnhɛngbɔ yí.
128 Aklúnɔ, ényí mɛ ɖé lɛɛ́ tíin ɖo fí káká jɛ din, bɔ yě ká kó zé gbe ǎ,
bó ma ká kó cí te agbawungba lobo cí te nú Klísu ǎ, yě ní ɖo gbesisɔ
bó ná mɔ́ unɖinǔ lɛɛ́ bǐ kpódó nǔ fífá, nukúnta tɔn, kúkú e nɔ zé yě yi
zɔ nú We lɛɛ́ é kpó. Bɔ yě ní cí te din, bó ɖɔ, “Un ná yí gbe n’I din ɖi
Mɛhwlɛńgántɔ́ ce ɖɔhun.” Énɛ́ ɔ́ gúdo ɔ́ A nǎ wá nɔ te nú yě ɖo Azǎn
énɛ́ ɔ́ gbe.
129 Hwenu e mǐ ná dó kɔ mǐtɔn lɛɛ́ do é ɔ,́ ényí mɛ ɖé lɛɛ́ tíin bó jló
ná nɔ te nú hwenu kpɛv́í ɖé, nú ɖɛxixo hǔn, yě ní ɖɔ, “Un jló ná nɔ
te n’I din, bónú Éyɛ́ ná wá nɔ te nú mì ɖo Gbe énɛ́ ɔ́ gbe, ɖo Nukɔn
Mawu Tɔn.” Un ɖo mɔ̌ byɔ́ mi wɛ, lobo ɖo nǔzɔn-déwú ɖé ná mi
wɛ bónú è nǎ ɖó nyǐkɔ mǐtɔn Wěma Gbɛ tɔn ɔ́ mɛ, ényí mi sixú cí
te ɔ́ nɛ.́ Un ɖo byɔb̌yɔ́ mi wɛ ɖɔ mi ní jɛ agun ɖé mɛ yi jí wɛ ǎ. Un
ɖo byɔb̌yɔ́ mi wɛ ɖɔ mi ní wá Klísu gɔń wɛ, nú mi ɖo fí bó ma ko
tunwun I ǎ.
130 Mawu ní dó acɛ jǐ we, vǐ ce súnnu. Mɛ ɖěvo ka lɛ ́ tíin a, mi ɖɔ,
“Un—un jló ná cí te din.” Mawu ní dó acɛ jǐ we, nyɔňuɖaxó. Mawu ní
dó acɛ jǐ we, nɔví ce nyɔňu. “Un jló…” Mawu ní dó acɛ mi jí. Mawu

ní dó acɛ mi jí. “Un sɔ́ tɛn ce, hwelɛḱɔ din.” Mɛ ɖagbe ɖagbe élɔ́ lɛɛ́,
súnnu kpó nyɔňu kpó, ɖo te sí wɛ, “Un ná sɔ́ tɛn ce, hwelɛḱɔ din.”
131 Bɔ hwenu e dotóogán ɔ́ ná ɖɔ gbe énɛ ́ ɔ́ gbe ɖɔ jí, “Eee,
wamamɔnɔví ɔ;́ é ɖo hun kɔn nyi ayǐ wɛ, kú kó ɖ’alɔ éyɛ ́ súnnu ɔ́
jí, alǒ éyɛ ́ nyɔňu ɔ́ jí.” Alǒ, zǎnzǎn ɖokpó ɔ,́ mi ná wá flín tɛn e mi sɔ́
é. Mi cí te n’I din.
132 “Nú Un nyí winnyánú nú mi ɖo gbɛtɔ́ nukɔn ɔ,́ mi ná nyí
winnyánú nú Mì ɖo Tɔ́ Ce kpódó Wɛnsagun mímɛ́ lɛɛ́ kpó nukɔn.
Amɔ̌ nú mi ɖɔ ɖo gbɛtɔ́ nukɔn ɖɔ émi nyí ahwanvú Ce lɛɛ́ ɔ,́ Nyɛ lɔmɔ̌
ná ɖe kúnnu n’i ɖo Tɔ Ce kpódó Wɛnsagun mímɛ́ lɛɛ́ nukɔn.”
133 Mawu ní xó ɖɛ dó jǐ we, nɔví ce nyɔňu. Mɛ ɖé ná kó ɖo balikɔɔ́n
fíɖé a? Tlóló din, hwenu e mǐ kpo ɖo te é. Yětɔn lɛɛ́ ɖě, yě lɛ ́ sukpɔ́ ɖo
tɛn ɖaxó ɔ́ mɛ wɛ a? É nyɔ.́ Un yí xó towe se, xɔńtɔn ce.
134 Nú Xó ɔ́ jɛ Ayǐkúngban ɖagbe jí ɔ,́ ɖi nyɔňu kpɛví ɔ́ ɖo dotɔ́ ɔ́ tó
é ɖɔhun ɔ,́ é—é mɔ nukúnnú jɛ é mɛ. È ko zé afɔ tɔn ɖó te ɖo Sɛx́wé,
sín bǐ-…có bɔ́ bǐbɛḿɛ gbɛ élɔ́ tɔn ná tíin é. Hwenu e Wěziza énɛ́ ɔ́ ɖó
alɔ wǔ Tɔn ɔ,́ é mɔ nukúnnú jɛ wǔ Tɔn.
135 Mawu ní xo ɖɛ dó jǐ we, nɔví ce súnnu. Mɛ ɖagbe énɛ…́Mawu ní
xo ɖɛ dó jǐ we, nɔví ce súnnu. Afɔ nyɔ́ ɔ́ mi ko wa nǔ ɖaxó ɖaxó lɛɛ́
ɖo gbɛ mitɔn hwenu; mi ɖo nǔ e wa ɖaxó hú nǔ e mi wa kpɔń lɛɛ́ bǐ
é wa wɛ, din, è nǐ cí te nú Klísu é.
136 Tɔ́ mǐtɔn e nɔ́ nɔ Sɛx́wé, nǔkún ɔ́ jɛ ayǐkúngban ɖé jí, ɖo hwelɛḱɔ
din. Mǐ mɔ ɖɔ Gbɛ ɔ́ jɛ kun tɔń jí. Súnnu kpó nyɔňu kpó lɛɛ́ xwe afɔ
te, bɔ nukún Mawu tɔn e nɔ mɔ nǔ bǐ é, Ée ɖo fí bǐ é, bó tunwun nǔ
bǐ é, bó ɖó hlɔňhlɔń bǐ é ɔ,́ ɖo yě mɔ wɛ. Towe wɛ yě nyí, Tɔ́ ce. Un
sɔ́ yě xwlé We din, ɖi ajɔnú lɛɛ́ ɖɔhun.
137 Bónú nǔ e ná ná nǔnywɛ́ élɔ́ e jɛ dó mɛ e ɖo te ɖo fí lɛɛ́ jí din, bɔ
yě tunwun nǔ e yě wa é, lobo tunwun nǔ e énɛ́ ɔ́ nyí é ɔ,́ yě ní sí te
bó sɔ́ tɛn yětɔn xá gbɛv̌í Aklúnɔ tɔn e è hu tɛ ́ ná é. Yě ní nɔ gbejí káká
yi jɛ Gbe e gbe yě ná wá nɔ te ɖo Nukɔn Towe, énɛ ́ ɔ́ gúdo ɔ́ Gbe fífá
énɛ ́ ɔ́ ná ɖɔ nú yě ɖɔ, “Ɛɛn, gbe ɖokpó ɖo Baton Rouge, alǒ tɛn kpɛví
ɖé bɔ è ylɔ́ ɖɔ Denham Springs toxo mɛ ɔ,́ é cí te nú Mì, Daá, bɔ din
ɔ,́ Un ná cí te nú éyɛ ́ súnnu, alǒ nyɔňu ɔ.́” Nǎ bónú ní nyí gbɔn mɔ,̌
Aklúnɔ. Towe wɛ yě nyí, ɖo Nyǐkɔ Jezu tɔn mɛ. Amǐ.

Mawu ní xo ɖɛ dó mi jí, nú tɛn e mi sɔ́ é wútu. Mawu ní nɔ…́
138 Din ɔ́ mi wa nǔ ɖokpó élɔ́ nú mì. Mi yi mɔ, nú mi ɖo tɛn e yá dó
fí e nukɔntɔ́ élɔ́ lɛɛ́ nɔ́ nɔ ɔ,́ mi yi kpé ɖě lɛɛ́, bó ɖɔ xó xá yě. Nú è mǎ
kó lɛ yɛhwesin nú mi ǎ ɔ,́ ɖo Klísusɛntɔ́ yɛhwesinlilɛ mɛ ǎ ɔ,́ mi ní
bló. Mi yi byɔ́ nǔɖitɔ́ lɛɛ́ tɛńtin din, nǔɖitɔ́ adodwé lɛɛ́, nǔɖitɔ-́vlɛt́ɔ́
lɛɛ́ wɛ ǎ; nǔɖitɔ́ adodwé lɛɛ́.

Hwenu e mi ná ɖo ɖɛ xo wɛ é ɔ,́ mi nú mǐ ná xo ɖɛ dó lɛňsuví
élɔ́ lɛɛ́ jí.
139 Tɔ́ e nɔ́ nɔ Sɛx́wé, lɛňsuví élɔ́ lɛɛ́ ná tɔń bó yi din; fítɛ,́ un ka
ko tunwun ǎ. Afɔ nyɔ́ ɔ́ daá nyɔnáxónɔ nukúntíntɔńnɔ ɖé ná kó ɖo
ayǐjínjɔń ɖo kɔx́o fínɛ ́ ɖo gba ɖé mɛ ɖo fíɖé, bó ɖo te kpɔń wǐwá
lɛňsuví élɔ́ tɔn; yɛy̌ɛv́í ɖé ná kó ɖo ayǐmlɔḿlɔ́ ɖo dɔň ɖo dotóoxwé-
zan jí; nɔ ɖé ná kó ɖo te, kpódó ayigbadó kpán, bó ɖo te kpɔń kɔ lílɛ ́
lɛňsuví ɔ́ tɔn. Tɔ́ e nɔ́ nɔ Sɛx́wé, un ɖo ɖɛ xo wɛ ɖɔ Hwi ní yi xá yě. Ní
nyí xlɛ ̌ ɖé ɖɔ Nukɔn Towe wɛ mǐ ɖe égbé, lobo nyí nú nǔ e mǐ ɖi nú
We lě e mǐ kó jlá Xó Towe gbɔn é ɔ́ tɔn, bónú nǔɖiɖi e ɖo Ablaxámu
mɛ ɖ’ayǐ, kpódó nǔɖiɖi e Jezu Klísu dó te lobo ná mǐ é kpó ɔ,́ é ní yi
xá lɛňsuví élɔ́ lɛɛ́ bó gbɔ azɔn nú mɛ ɖokpó ɖokpó e jí è nǎ sɔ́ yě ɖó
é. Mǐ sɛ ́ yě dó, ɖo Nyǐkɔ Jezu tɔn mɛ. Amǐ.
140 Nú nukúnxwixwe ɖokpó géé din, cóbónú mǐ ná ylɔ́ ɖɛxixo
mɛslɛślɛ ́ ɔ.́ Mawu e ɖó hlɔňhlɔń bǐ lobo nyí hlɔňhlɔńnɔ, Mɛ ɖaxó ɔ,́
Mɛ e kpé nú nǔ bǐ é…Mi kɛnklɛń, xɔńtɔn ce lɛɛ́ e mi, un—un ná jɛ
ɖɛ xo nú azinzɔnnɔ lɛɛ́ jí, bɔ un…Afɔ nyɔ́ ɔ,́ hwenu e mǐ ná jɛ te é ɔ,́
un—un sixú gɔn nǔɖé ɖɔ nú mi; mitɔn lɛɛ́ ɖě sixú kó yi có bɔ́ hwe
énɛ́ ɔ́ nu ná su. Nǔ ɖěbǔ e mi nyí é, ényí mi ma tlɛ cí te, zaanɖé wá
yi din ǎ ɔ,́ bɔ mi ma ko ɖeji ɖɔ…
141 Ényí agun ɖé sín mɛ wɛ mi nyí ɔ,́ nǔ ɖagbe ɖé wɛ énɛ́ ɔ́ nyí, amɔ,̌
énɛ ́ ɔ́ kó kpé ǎ. Mi mɔ a, agun ɖé sín mɛ wɛ dɔňkpɛ gǎn dɔkunnɔ ɔ́
nyí ɖ’ayǐ. Mi mɔ a? É kanbyɔ́ Jezu ɖɔ étɛ ́ émí ná sixú wa bó dó mɔ
Gbɛ Mavɔ mavɔ yí. É ka yí gbe Ná kpɔń ǎ. É zɔn ɖidó. Mi kpɔń xlonɔ
nǔ e dɔňkpɛ gǎn énɛ́ ɔ́ wa é. Mi ma nú mi ní sɔ́ tɛn tɔn ó. Mi ka flín
hwenu gǔdo gúdo tɔn e è dǒ gesí i é a? Zaanɖé wá yi gúdo ɔ,́ nǔ bǐ
yi n’i. É lɛ ́ jɛ dokun hú éé é kó jɛ ɖ’ayǐ é. É wá jɛ bǎ ɖé mɛ bɔ agɔ̌ tɔn
lɛɛ́ lɔ nɔ wú. Amɔ̌ énɛ ́ ɔ́ gúdo ɔ,́ mǐ wá mɔ gesí dídó tɔn gǔdo tɔn, ɖo
kútomɛ, bɔ myɔɖɛ́ lɛɛ́ ɖo ya dó n’i wɛ. Mi ma nú, mi ma nú mi ní zɔń
bɔ nǔ énɛ́ ɔ́ ná jɛ dó mi jí ó. Mi ní yí Klísu se.
142 Mi mɛ wínnyáwínnyá lɛɛ́ e mi, mi nyɔňuví wínnyáwínnyá lɛɛ́ e
mi, súnnuví wínnyáwínnyá lɛɛ́ e mi, mi mɛ e ɖo hǔzúhúzú ɖé mɔ wɛ
ɖo gbɛ mitɔn mɛ din lɛɛ́ é, mi kɛnklɛń bó wa énɛ́ ɔ.́ Mi ɖótó mì, ɖi—
ɖi nɔví mitɔn súnnu, ée yí wǎn nú mi é ɖɔhun. Un yí wǎn nú mi wútu
wɛ un ɖo fí. Un yí wǎn nú Mawu, bó yí wǎn nú mi, bɔ nú un ma ko yí
wǎn nú mi ǎ wɛ ɔ,́ un sixú kpé wú bó yí wǎn nú Mawu ǎ.
143 Un jló tlala ɖɔ, nú mi ɖó nǔ ɖé bó ná ɖɔ dó nǔ wǔ ɔ,́ mi ɖɔ nú vǐ
ce súnnu ɖo kɔx́o dɔň, alǒ vǐ ce lɛɛ́ ɖě. Mi ná bónú nyi ní…Nyɛ ɔ,́ un
ná yi é mɛ vo. Mɔ̌ wɛ mɛjitɔ́ ɖěbǔ ná wa gbɔn é ɔ́ nɛ;́ Mawu lɔmɔ.̌ Mi
mɔ a? Mi yí wǎn nú togun Tɔn. Mi yí wǎn nú miɖée lɛɛ́.

144 Mi nɔ ɖɔ, “Étɛ ́ wútu a ka nɔ sú xó dó yě jí?” Wǎn yíyí adodwé nɔ́
gbɛ ́ nǔ nú mɛ.
145 Ényí vǐ mitɔn ɖo ayǐjínjɔn ɖo ali xo; bɔ mi ɖɔ, “Eee, Junior nɛ ́ ɖo
ayǐjínjɔn ɖo fínɛ.́ É ɖó ná wa nǔ gbɔn mɔ̌ ǎ, amɔ̌ un ka jló bó ná dó
xomɛsin n’i ǎ.” Mi yí wǎn n’i ǎ nɛ.́ È nǎ hu i ɖó fínɛ ́ hǔn. Nú mi yí
wǎn n’i nǔgbo ɔ,́ mi ná kplá ɛ yi xwé gbe bó ná gba yonu n’i. Mi ná
bló bónú é ná se tónú.
146 Mɔ̌ wɛ Mawu nɔ́ wa nǔ gbɔn é ɔ́ nɛ.́ Wǎn yíyí nɔ́ gbɛ ́ nǔ nú mɛ,
bɔ énɛ ́ ɔ́ wɛ nyí wǎn yíyí adodwé ɔ.́
147 Hwenu e mawuxójlátɔ́ ɖé nɔ te bó jó mi nyɔňu lɛɛ́ dó bɔ mi nɔ
kpa ɖa mitɔn lɛɛ́, bó nɔ́ dó cokoto asága kpódó nǔ lěhunkɔtɔn lɛɛ́ kpó,
bó ma ka nɔ gbɛ́ nǔ nú mi ǎ ɔ,́ wǎn yíyí adodwé ɖěbǔ ɖo fínɛ ́ ǎ; bó
má nɔ́ sú xó tlílí dó gbɛ́ nǔ énɛ́ ǎ. Bó nɔ́ jó mi súnnu lɛɛ́ dó bɔ mi nɔ
da asi azɔn atɔn alǒ ɛnɛ, kpódó nǔ ɖěvo lɛɛ́ bǐ kpó ɔ,́ lobo nɔ ɖo yiyi
wɛ xá ɛ ɔ,́ wǎn yíyí adodwé ɖěbǔ ɖo fínɛ ́ ǎ. Bó ná jó mi dó bɔ mi ná
jɛ agun ɖé mɛ yi jí, bó ná nɔ́ ɖo alɔ sɔ́ nú mi wɛ, lobo ná glɔň agbɔn
nú mi kpódó unɖinǔ ɖé kpó, énɛ ́ ɔ́ gǔdo ɔ,́ “Nǔ e é byɔ́ ɖɔ mi na wa
é ɔ́ jɛń kó nɛ,́ è nǐ vɛ ́ ko jɛ agun mímɛ́ ɔ́ mɛ yi jí kpowun,” wǎn yíyí
ɖěbǔ ɖo fínɛ ́ ǎ. Kabǐ, alǒ, gbɛtɔ́ nɔ́ wá bú bǐ dégbédégbé sɔ mɔ̌ bɔ, é
ɖésúnɔ ɔ,́ é sɔ́ nɔ́ mɔ nǔ ǎ.
148 Wǎn yíyí adodwé nɔ gbɛ́ nǔ nú mɛ, bó nɔ́ kplá mi lɛ ́ kɔ wá
Mawuxó ɔ́ kɔn.
149 Mi kpɔń Jezu, lě e, nǔ e É wa é, ɖó É yí wǎn nú yě wútu wɛ, sɔ
mɔ̌ bɔ É kú ɖó tɛn yětɔn mɛ, hwenu e yě tlɛ ́ ɖo Hun Tɔn byɔ́ wɛ kpódó
xósúsú kpó dó é.
150 Din ɔ,́ Yɛsinsɛn ɖaxó ɔ́ ní…Un jló bó ná nɔ te nú cɛj́ú ɖokpó
géé. Un ná nɔ te káká jɛ hwenu e ami Yɛsinsɛn ɔ́ tɔn na wá ta nú
mì dó é, cóbónú mǐ ná jɛ jí. Un ko jlá xó. Un dó kpɛ́ nú mi, nú
azɔw̌aɖokpɔx́ámɛ mitɔn.
151 Din ɔ,́ mɛ ɖokpó ɖokpó ɖo fí, fí ɖěbǔ e mi ɖe, ɖo fí ɖěbǔ ɖo xɔ ɔ́
mɛ ɔ,́ mi xo ɖɛ nú cɛj́ú ɖokpó géé, mi ɖɔ, “Aklúnɔ Jezu, dǒ alɔ mì! Dǒ
alɔ mì! Jǒ mì dó nú má ɖó alɔ awu Towe wú.” Jezu ɖɔ, mi tunwun
a, hwenu e nǎwe ɔ́ ɖó alɔ awu Tɔn wú dó é ɔ,́ É ká mɔ nǔ énɛ́ ɔ,́ ɖo
agbaza lixo ǎ, é ká ɖo mɔ̌ có, É lɛ ́ kɔ bó tunwun mɛ e é nyí é kpódó
nǔ e é wa é kpán. Jezu ɖokpó ɔ́ jɛn nyí wɛ É kpo ɖe hwelɛḱɔ din,
Vɔšánú-Xwlémawutɔ́ ɖaxó e sixú kpé wú bó jí ya xá mǐ ɖo gǎnmaɖó
mǐtɔn lɛɛ́ mɛ ɖé.
152 Mi ɖi nǔ ná, ɖokpó ɖokpó mǐtɔn din, ɖɔ nǔgbó wɛ, ɖɔ Mawu e
dó akpá élɔ́ ɔ,́ ɖokpó gɔ́ ná ɔ́ (bɔ É ní xlɛ ́ ɛ) ɖɔ mǐ ɖo gbɛ ɖo azǎn
Sodɔḿu tɔn lɛɛ́ mɛ a? Mɛ nabí wɛ ɖi nǔ ná, ɖo xɔ ɔ́ mɛ, mi vɛ ́ kó zé
alɔ mǐtɔn yi jí kpowun.

153 Mǐ ɖo gbɛ, ɖi lě e é kó ɖe gbɔn ɖ’ayǐ é ɖɔhun, ɖo Sodɔḿu mɛ. Tito
e ɖo te ɔ́ bǐ wɛ húzú nǔ nyinyɔ, tito e ɖo te gbɛ élɔ́ tɔn, nǔ bǐ, tito e ɖo
te agun ɔ́ tɔn, tito e ɖo te toxóɖiɖɔ tɔn. Nǔɖěbǔ sɔ́ kpo ǎ. Toxóɖiɖɔ ɔ́
wá nyɔ sɔ mɔ.̌ Tito e ɖo te lɛɛ́, fí bǐ, acɛgannaganna-kpanúmɛtɔ́ mǐtɔn
lɛɛ́, nǔ bǐ wɛ nyɔ. Agun ɔ́ wá húzú mɔ̌ ɖokpó ɔ.́ Xwédo lɛɛ́ wá húzú
mɔ̌ ɖokpó ɔ.́ Nǔ bǐ wɛ nyɔ kpowun, Sodɔḿu!
154 Énɛ́ ɔ́ gúdo ɔ,́ mi flín, Mawu hɛn énɛ́ ɔ́ wá nukɔn mitɔn, hǔn mi
flín ɖɔ jí lé É kó ɖɔ Émí ná sɔ́ afɔ É ɖésúnɔ tɔn ɖó te ɖo gbɛtɔ́ gbaza
mɛ, lobo ná bló ɖi lě e É kó bló gbɔn ɔ́ ɖo Sodɔḿu nukɔn é, cóbónú
Vǐ súnnu e sín akpá è dǒ é ɔ́ ná wá kpe ɔ́ jí. É dó akpá ɖɔ Émi na sɛ ́
mɛ e ná jɛ nukɔn nú Vǐ súnnu e sín akpá e dó é énɛ́ ɔ́ dó, ɖi lě e É kó
bló gbɔn ɔ́ ɖ’ayǐ ɖo tɛndo nukɔntɔn ɔ́ mɛ, ée ná sɔ́ mɛ xlɛ ́ mɛ; lobɔ É
ɖɔ, “Hwenu e è nǎ ɖo Gbɛtɔv́í ɔ́ ɖe xlɛ ́ wɛ é.”
155 Un tunwun we ǎ. É nyɔ,́ Ɖyɔv̌ǐ Thompson, nyɔňu zɔn énɛ́ ɔ́ kpódó
lanmɛ gɛdɛ ́ lɛɛ́ kpó ɔ,́ a ɖi nǔ ɖɔ Mawu ná zɔń bɔ azɔn towe ná gbɔ a?
A sixú kpé wú bó ɖi nǔ ná a? Hɛň? Ɖyɔv̌ǐ, Ɖyɔv̌ǐ Thomas, a ɖi nǔ ɖɔ
É ná zɔń bɔ azɔn towe ná gbɔ a? Hǔn, zě alɔ towe lɛɛ́ yi jǐ.
156 Nyɔňuɖaxó ɖé nɛ́ bó jínjɔń ayǐ ɖo gǔdo towe pɛṕɛṕɛ.́ É ɖo ɖɛ xo
wɛ. É ɖó jǎngǒjǎn.
157 Mɛɖé ɖo ayǐjínjɔń ɖo akpá tɔn pɛṕɛṕɛ,́ tagba ɖo xomɛ wɛ, é
lɔmɔ̌ ɖo ɖɛ xo wɛ. Mi ná xo nǔ ɔ́ kpo, mi ɖo acéjí ǎ. Mi nyí fí nu
ǎ. Mississippi wɛ mi gosín. Mɛɖaxó kpódó Nɔ e Stringer kpó wɛ mi
nyí. Nú mi ɖi nǔ kpó ayi mitɔn bǐ kpó ɔ,́ Jezu Klísu ná zɔń bɔ azɔn
mitɔn ná gbɔ. Nú mi sixú kpé wú bó ɖi nǔ ná ɔ́ nɛ.́ A ɖi a? Hǔn, a
hɛn ɔ́ a nǎ mɔ yí. Éénɛ.́ Zě alɔ towe lɛɛ́ yi aga bónú mɛ lɛɛ́ ní mɔ
ɖɔ hwi wɛ.
158 Un tunwun mɛ énɛ́ lɛɛ́ ǎ. Un mɔ yě kpɔń, ɖo gbɛ ce mɛ ǎ. Mi ɖó ná
ɖi nǔ, xɔńtɔn ce. É ɖo gesí dó Éɖée wɛ. Mi ɖi nǔ ná a, kpó ayi mitɔn
bǐ kpó a? [Kplékplé ɔ́ ɖɔ, “Amǐ.”—Wěmaɖetɔńtɔ]́
159 Nɛ̌ gbɔn bɔ a xúxú ta, nya ce, bó ɖo mì kpɔń wɛ gbɔn mɔ?̌ Ɛɛn,
nya ce. Ɖó a blǒ mɔ̌ wútu ɔ,́ un ná ɖɔ xó nú we nú cɛj́ú ɖokpó. A cí
nyaɖaxó ɖagbe ɖagbe ɖé ɖɔhun bó ɖó ayǐjínjɔń ɖo fí pɛṕɛṕɛ,́ bó ɖo
mì kpɔń wɛ. É kpɔń mì, kpódó ayixajlɔj́lɔ́ mɔȟunkɔ kpán. É ɖi nǔ ná.
A ɖo ɖɛ xo wɛ nú mɛ e atáki wa nǔ xa ɖé. Amɔ—̌amɔ̌ nǔ e sín ɖɛ xo
wɛ a ɖe ɖo tají ɔ,́ hudó towe ɔ,́ a ɖo yɛhwesinlilɛ Yɛsinsɛn ɔ́ tɔn ba wɛ.
É sɔgbe. Xa-xaa. É sɔgbe. Nú a ɖi nǔ ná ɔ!́ Nyɔňuɖaxó élɔ,́ a ɖo azɔ̌
ba wɛ bó ná wa. Gɔ́ ná nǔ énɛ́ ɔ,́ bónú a nǎ sixú tunwun ɖɔ gbeyíɖɔ,
alǒ mɛsɛntɔ́ Mawu tɔn wɛ un nyí ɔ,́ è ko wa mɛzizɛzɔ́ nú we azɔn we.
É zɔń bɔ a cí mɛ e ba hlɔňhlɔń kpo é ɖɔhun. Azɔn tɛnmɛ tɛnmɛ lɛɛ́ bǐ,
tagba ɖo yɛ lixo. Un jló ná ɖɔ nú we ɖɔ jí lé xó yětɔn bǐ kó fó. Nǔɖiɖi
towe zɔń bɔ azɔn towe lɛɛ́ gbɔ.

160 [Tɛn vɔ̌ ɖo kan ɔ́ jí—Wěmaɖetɔńtɔ]́…ɖo ayǐjínjɔń ɖo akpá towe
fínɛ ́ pɛṕɛṕɛ.́ É ɖo ɖɛ xo wɛ. Kpɔń fí. É se ɖɛ towe, bɔ a ɖǒ alɔ wǔ Tɔn.
Un tunwun we ǎ, amɔ,̌ Éyɛ ́ ká tunwun we. Un ná ɖɔ nǔ e ta mɛ a ɖo
ɖɛ xo wɛ ɖe é. A ɖi nǔ kpódó ayi towe bǐ kpó a? A ɖǒ tagba ɖé ɖo
vǐvɛ ́ towe wǔ, a ɖo ɖɛ xo wɛ. A ɖi nǔ ɖɔ Mawu ná gbɔ azɔn nú we
lobo ná zɔń bɔ a nǎ mɔ hwiɖée mɛ ganjí a? Nɔ e Smith wɛ a nyǐ. É
sɔgbe. Zě alɔ towe yi aga.
161 Mi mɔ a, É ɖo gesí dó Éɖée wɛ. Étɛ ́ ká wɛ? Ablaxámu Kún ɔ́ wɛ,
nǔɖiɖi e Ablaxámu ɖó ɖ’ayǐ é, Aklúnɔ Jezu Klísu ɖo mǐ tɛńtin, bó ɖo
ɖiɖɔ wɛ ɖɔ nǔgbó wɛ Xó Tɔn nyí, kpódó nǔjlɛj́lɛ ́ e xwedó lɛɛ́ kpán.
162 Mɛ̌ lɛɛ́ wɛ, kɛńwéma nabí wɛ è ɖǒ ná xo ɖɛ ná, mi zé alɔ mitɔn
lɛɛ́ yi aga, mi mɛ e ɖó kɛńwéma mitɔn lɛɛ́? Óo, mi ná gbɔ bó jɛ ɖɛxixo
mɛslɛślɛ ́ ɔ́ jí.
163 Mi mɔ a, mi ɖo nukúnnú mɔ jɛ mɛ wɛ, mɔ̌ wɛ ǎ cé? Din ɔ́ yɛ énɛ ́
ɔ́ nɔ…́Nǔ énɛ́ ɔ́ nɔ́ gbɔ azɔn nú mɛ ǎ. Nǔ énɛ́ ɔ́ nɔ́ dó gesí ɖɔ É ɖo
fí kpowun wɛ. Acɛ ɖokpó ɔ́ pɛɛ́ ́ wɛ nukɔntɔ́ mitɔn lɛɛ́ ɖó bó ná dó
xo ɖɛ nú azinzɔnnɔ lɛɛ́. Yědɛɛ lɛɛ́ wɛ nɔ wa nǔ énɛ́ ɔ́ ǎ; éeǒ, lálálá.
Amɔ̌ yě—amɔ̌ yě ɖó acɛ ɖokpó ɔ́ pɛɛ́,́ “Nǔ e mɛ e ɖi nǔ lɛɛ́ ná nɔ
jlɛ ́ lɛɛ́ ɖíe.”
164 Din ɔ́ un jló ɖɔ xɔńtɔn ce nukɔntɔ́ lɛɛ́ ní wá fí lě. (É ká sɔgbe a, ɖɔ
è nǐ ylɔ́ mɛ sín xó se togun ɔ́ tɛńtin…?…)
165 Nukɔntɔ́ nabí wɛ ɖo fí bó ɖi nǔ kpó ayi yětɔn bǐ kpó, mawuzɔẃatɔ́
e ɖo fí lɛɛ́, bó ɖi nǔ é? Óo, é ná cɛ nú mi. Un ka tunwun nú mi ná sixú
cí te ǎ a? Mi wá fí, mi ní nɔ te xá mì xɔ cɛj́ú ɖokpó géé, ɖo do fí lě, mi
xo ɖɛ nú azinzɔnnɔ lɛɛ́. Mi jɛ te wá fí lě. Din ɔ́ mi kpɔń azɔnhɛngbɔ
byɔ́ cicɛ mɛ, mi kpɔń nǔ e ná jɛ.
166 Un jló ɖɔ mi ní wá, bó to mɛ—mɛ lɛɛ́ webɔ webɔ ɖo fí lě. Un ná
jɛ te wá fínɛ ́ zaanɖé din, bó ná dó xo ɖɛ nú azinzɔnnɔ lɛɛ́. Un ɖó jlǒ
nukɔntɔ́ nǔɖitɔ́ e jló bó ná dó gesí yěɖée ɖi nǔɖitɔ́ lɛɛ́ é tɔn, ɖɔ jí lé,
mi ɖi nǔ, ɖɔ jí lé fí wíwá mitɔn ɔ,́ gbɛ ɖeɖóvo, mímɛ́ ɖé zán wɛ mi
ɖe. Mi flín, mi kpɔń nǔ e ná tɔń sín mɛ ɖo fí, Wɛn Ɖagbe Klísu tɔn ɔ́
sín afɔsɔɖ́óte!
167 Nɔví súnnu Blair, un tunwun we ɖo dɔň, hwɛ alǒ Nɔví súnnu Pat.
Mi sixú to mɛ lɛɛ́ webɔ webɔ lě e mi nɔ bló gbɔn ɔ́ hwɛhwɛ a, nú é jló
mi ɔ́ nɛ,́ hwi kpó Nɔví súnnu Pat kpó.
168 Nukɔntɔ́ nǔɖitɔ́ e ná ɖi nǔ lɛɛ́ é! Din ɔ,́ mi kpɔń, ényí Mawu kpé
wú bó dó gesí Éɖée sɔ mɔ̌ gbɔn Xó Tɔn jí, kpódó Xó Tɔn kpó ɔ,́ mɛ
nabí wɛ ká tunwun ɖɔ Mawuxówéma ɔ,́ Jezu ɖɔ gbɔn lě, “Nǔ e mɛ ɖi
nǔ lɛɛ́ ná nɔ jlɛ ́ lɛɛ́ ɖíe. Yě ná nɔ́ ɖó alɔ azinzɔnnɔ lɛɛ́ jí, bó ná nɔ́ gbɔ
azɔn nú yě”? Nukɔntɔ́ lɛɛ́ e mi, mi wá fí bó ná dó dó gesí miɖée ɖi
nuɖitɔ́ lɛɛ́ ɖɔhun wɛ. Mɔ̌ wɛ a? Nǔɖitɔ́ lɛɛ́ wɛ mi nyí (mɔ̌ wɛ ǎ cé?), é

má nyí mɔ̌ ǎ ɔ́ mi ná kó ɖo te ɖo fí ǎ. Din ɔ́ ani wɛ Jezu ká ɖɔ? “Nǔ e
mɛ e ɖi nǔ lɛɛ́ ná nɔ́ jlɛ ́ lɛɛ́ ɖíe.” Nǔɖitɔ́ ɖé wɛ un nyí xá mi.
169 Un ɖo te jɛ wɛ. Mɛ mitɔn lɛɛ́ ɖíe, bɔ mi nyí lɛňgbɔńyitɔ́ lɛɛ́ ɖo
lɛňgbɔh́wan élɔ́ lɛɛ́ nu. Un ɖo te jɛ wɛ bó ná dó ɖó ɖɔ ce xá mi din,
alɔhɛn alɔhɛn ɖo kpɔ́ xá mi. Bɔ hwenu e mɛ élɔ́ lɛɛ́ na sɛkpɔ́ fí é ɔ,́
ényí mi ɖó nǔɖé bɔ é ná bo tlɛ nyí nǔvɛdó tíntín ɖé ɖo linlin mitɔn
mɛ hǔn, mi ɖe e tɔń tlóló din; bónú hwenu e mɛ élɔ́ lɛɛ́ ná sɛkpɔ́ fí ɔ,́
énɛ ́ ɔ,́ ɖokpó ɖokpó yětɔn e ná sɛkpɔ́ fí é ɔ,́ bɔ mǐ ná ɖó alɔ yě jí ɔ,́
azɔn yětɔn ná gbɔ. Mi ná ɖi nǔ kpó ayi mitɔn bǐ kpó din a, mɛ ɖokpó
ɖokpó? [Mawuzɔẃatɔ́ lɛɛ́ ɖɔ, “Amǐ.”—Wěmaɖetɔńtɔ]́
170 Mɛ nabí wɛ ɖo fí bó ná ɖo ɖɛ xo nú mɛ ɖě lɛɛ́ wɛ hwenu e yě ná
ɖo fí gbɔn wɛ é, mi zé alɔ mitɔn yi aga, “Un ná ɖo ɖɛ xo wɛ.”
171 Mi flín, é ná kó nyí tɔ́ mitɔn, nɔ mitɔn, vǐ mitɔn nyɔňu alǒ súnnu,
nɔví nyɔňu alǒ súnnu wɛ. Bɔ nú é ma ka nyí mɛ mitɔn wɛ ǎ ɔ,́ mɛɖé
sín mɛ lɛɛ́ wɛ, mɛ e ná wá bó gbɔn mɛslɛślɛ ́ élɔ́ mɛ dín é lɛɛ́. Lobɔ nú é
kó nyí ɖɔ yědɛɛ lɛɛ́ ká wɛ ɖ’ayǐ ɔ,́ bɔ yě ɖo kansɛɛ́, alǒ azɔn nylánylá
ɖé kú wɛ ɔ́ lo, mi ná kó jló ɖɔ gbɛtɔ́ lɛɛ́ ní nyí ayixajlɔj́lɔ́ ɖésú ɖésú ǎ
ce? Dandan mɛ ɔ,́ mǐ ná kó jló.
172 Din ɔ,́ un ɖi, lě e mi ná…Din ɔ,́ mɛ élɔ́ lɛɛ́ e ɖo hǎ élɔ́ mɛ fí é,
ali élɔ́ ɔ,́ mi nɔ te ɖo dɔň bó kpan nukɔn fínɛ ́ daxwé, kpódó ɖɛxixo
kɛńwéma ɔ́ kpó. Mi nɔ te bó kpan nukɔn fínɛ ́ daxwé, mi mɛ bǐ e ɖo
mǐmámɛ e ɖo ɖisí xwé é. Din ɔ,́ gbɔn mɔ̌ ɔ,́ mi hɛn sɔ mǐmámɛ e ɖo
amyɔ xwé ɔ;́ mǐ ján bǐ, mi mɔ a, bɔ mi sɔ́ tunwun gbɔn lě e, nǔ e wa
wɛ mǐ ɖe é ǎ. É nyɔ,́ mi mɛ bǐ ɖo mǐmámɛ élɔ́ mɛ, mi nɔ te ɖo fí lě.
Din ɔ,́ mi mɛ bǐ ɖo mǐmámɛ e ɖo ɖisíxwé e mi, mi ní gbɔ wá fí lě, ɖó
mi ná jɛ te wá, bó lɛ ́ lɛ ̌ dó.
173 Bɔ nɛ̌ mi ka ná, nɛ ̌ yě ka ná tɔń gbɔn, Nɔví súnnu Borders? Tlélé
gbɔn hɔn e ɖo akpáxwé élɔ́ li nu, gbɔn tlélé lɛ ́ lɛ ̌ dó bó lɛ ́ byɔ́ xɔ ɔ́ mɛ.
174 Hǔn, hwenu e è nǎ ylɔ́ akpáxwé élɔ́ ɔ,́ ɖo cɛj́ú we ɖé mɛ ɔ,́ lobɔ
yě nǎ sí te é. Bɔ din ɔ,́ mi ní kpɔń nǔ e…É nyɔ,́ mi mɛ e ɖo mǐmámɛ
élɔ́ mɛ lɛɛ́ ɔ,́ mi lɛ ́ lɛ ̌ dó bó gbɔn akpáxwé dě. Mi hɛn ɖɛxixo kɛńwéma
mitɔn lɛɛ́ d’así, mi xá aga gbɔn dě. Bɔ mi mɛ e ɖo balikɔɔ́n lɛɛ́ e mi,
mi ɖi zɔnlin tlélé bó jɛ te wá kpé yě hwenu e hǎ e ɖo fínɛ ́ ɔ́ ná vɔ dó
é. Din ɔ́ mi mɛ élɔ́ lɛɛ́ e ɖo mǐmámɛ e ɖo amyɔxwé é, mi gbɔn dě bó
yi amyɔxwé. Bɔ énɛ́ ɔ́ gúdo ɔ,́ mi mɔ a, mi slɛ ́ bó lɛ ́ kɔ́ gbɔn dě; mi lɛ ́
kɔ, mi gbɔn dě. Mi mɔ a? Bɔ mi ná xwedó mɛslɛślɛ ́ ɔ́ tlélé, gbɔn mɔ̌ ɔ́
hannyahannya ɖěbǔ ná tíin ɖo mǐ mɛ ǎ.
175 Bɔ énɛ́ ɔ́ gúdo ɔ́ mi mɛ e ɖo aga ɖo balikɔɔ́n lɛɛ́ ɔ,́ mi vɛ ́ kó ba tɛn
mitɔn ɖo ali lɛɛ́ mɛ, bɔ mi na nɔ́ jɛ te tlélé byɔ́ mɛ hwenu e yě ná nɔ́
ɖo dǐndín wá yi wɛ é.

176 Din ɔ,́ mi ní jɛ afɔ ɖe jí wá bɛ́ sín gǔdo din, mɛ ɖokpó ɖokpó,
mi ní ɖe afɔ sín gǔdo káká wá kpé mɛslɛślɛ ́ élɔ́ ɖo fí lě. Mi ni wá
kpowun, ɖo aga fí lě, mi vɛ ́ kó jɛ afɔ ɖe jí wa fí bó wá bɔ ɖó mɛslɛślɛ ́
élɔ́ wú ɖo fí lě.
177 Óo, étɛ ́ sixú jɛ tlóló din! Étɛ ́ sixú jɛ! Hwenu e nǔɖé ɖó ná jɛ é ɖé
ɖíe din. É nyɔ.́
178 Din ɔ,́ é sɔgbe, mi zɔn sín gǔdo wá gbɔn dě, lobo byɔ́ mɛslɛślɛ ́ ɔ́
mɛ tlélé, gbɔn mɔ.̌ Mi lɛ ́ lɛ ̌ dó ali élɔ.́ Mɔ̌ wɛ é ná nyí gbɔn din ɔ́ nɛ.́
179 Bɔ din ɔ́ hwenu e mi ná sí te é ɔ,́ ɖokpó ɖokpó mitɔn ɖo afɔ mitɔn
lɛɛ́ jí é ɔ,́ mi ná xwlé ɖɛ. Bɔ kplékplé élɔ́ ná xo ɖɛ xá mì, bónú azɔn
mitɔn ná gbɔ. Mi vɛ ́ kó ɖi nǔ din kpowun. Bɔ mi ni má…
180 Mi ní zɔn tlélé wá fí, mi mɛ e ɖo gúdo bǐ lɛɛ́ mi, mi wá nukɔn fí
bó byɔ́ mɛslɛślɛ ́ élɔ́ e ɖo gúdo fí ɔ́ mɛ. Mi wá fí lě, mi to mɛslɛślɛ ́ gaga
ɖokpó. Mi wá fí gbɔn dě, bó to mɛslɛślɛ ́ ɖokpó ɔ.́ Mɔ̌ wɛ.
181 Mɛ ɖokpó ɖokpó ní nɔ ɖɛ mɛ. Mi ni ɖó nǔɖiɖi titewungbe ɖé din.
Kpowun ɖɔ mi ní ma ɖó nukún ahwan ɔ́ jí din ó. Mi flín, Nukɔn Jezu
Klísu tɔn e mǐ ɖé ɔ́ wɛ—wɛ bú dó mǐ avɔ ɖɔhun, bó kan lě e mǐ ná sɔ́
nǔ e É kó wa ɖo mǐ tɛńtin ɔ́ su gbɔn ɔ,́ gbɔn nǔ e mǐ ná ɖi nú Xó Tɔn
é gbla mɛ.
182 É nyɔ.́ Din ɔ,́ nǔ ɔ́ ná yi ɖó ganjí. Un ɖi ɖɔ mɛslɛślɛ ́ élɔ́ ɖo yiyi wɛ
lyɛń gbe lyɛń gbe.
183 Din ɔ́ hwenu e yě mɛ bǐ ná sí te é, un jló ɖɔ mɛ ɖokpó ɖokpó din,
ɖo xɔ ɔ́ mɛ, ní dó kɔ do.
184 Aklúnɔ Jezu, é ná jɛ zaanɖé din. Tlóló din wɛ è ɖǒ ná zé gbeta ɔ.́
Mǐ ká ɖi nǔ ɖɔ A ɖo fí nǔgbó a? Mi ká yí wǎn nú We nǔgbó a? Mǐ ká
ɖó nǔɖiɖi, Aklúnɔ, bɔ é kpé nú nǔ e ná byɔ́ wɛ mǐ ɖe é nǔgbó a? Mɛ
élɔ́ lɛɛ́ ɖo gesí dó yěɖée wɛ gbɔn te e yě ɖe ɖo mɛslɛślɛ ́ ɔ́ mɛ gbla mɛ.
Aklúnɔ, ní ma nyí nǔ vɔ̌ tamɛ wɛ ó. Ní nyí, Aklúnɔ, ɖɔ yě ná gbɔn fí
dín, bɔ ɖokpó ɖokpó yětɔn ná dín ɖi Klísu glɔ́ dín gbɔn wɛ yě ɖe é
ɖɔhun, ɖó mǐ tunwun ɖɔ É ɖo fí. Bɔ mǐ ká ɖo ɖɛ xo wɛ ɖɔ yě ní mɔ
azɔnhɛngbɔ yětɔn yí. Un ka ɖeji ɖɔ ɖo aklúnɔzángbla ɖě bɔ́ ɖó ɖě wú
e ná wá lɛɛ́ mɛ lɔ ɔ,́ mɛ élɔ́ lɛɛ́ ná nɔ́ ɖo nukɔntɔ́ yětɔn lɛɛ́ gɔń yi wɛ,
nyɔňu e ɖó nyɔňu zɔn ɖ’ayǐ é lɛɛ́, xomɛ gblégblé, súnnu e ɖo plɔsitáti
zɔn lɛɛ́, tagba tɛnmɛ tɛnmɛ lɛɛ́ bǐ, azɔn yětɔn yětɔn lɛɛ́ ná gbɔ, bó ná
ɖo ɖiɖɔ wɛ ɖɔ, “Mi tunwun a, nǔ ɔ́ jó mì dó bǐ,” ɖó Nukɔn Towe wɛ
yě ɖe wútu. Yě ní wá dín din bó—bó dɔn nǔ e wútu A kú é élɔ́ yí.
Ablaxámu Kún ɔ́ wɛ yě nyí, bɔ A ko ɖu ɖ’é jí ɖó tɛn yětɔn mɛ. Yě ní
wá bó yí nǔ e A kó ná yě é.
185 Bɔ, Satáan, è ɖe we jɛ agě ɖo aklúnɔzángbla élɔ́ mɛ sɔ́ mɔ,̌ káká
bɔ a tunwun ɖɔ nǔ e sín ahwan ko gblé ɖé wɛ a nyǐ. Jezu Klísu ko
gblé ahwan towe ɖo Takágo ɔ́ jí. É fɔń sín kú azǎn tɔn atɔngɔ ɔ́ gbe,

bó ná dó ylɔ́ mǐ ɖɔ hwɛjijɔnɔ, bɔ É ɖo te ɖo mǐ tɛńtin din. Bɔ nǔɖiɖi
mǐtɔn nɔ kpɔń Ɛ, bó ɖo zɔ nú we alǒ nǔ ɖěbǔ e a ko wa é. Jǒ mɛ élɔ́
lɛɛ́ dó, ɖo Nyǐkɔ Jezu Klísu tɔn mɛ.
186 [Tɛn vɔ̌ ɖo kan ɔ́ jí—Wěmaɖetɔńtɔ]́…?…
187 Mǐ bló ɖi lě e Mɛši ɔ́ kó byɔ́ mǐ ɖɔ mǐ ní bló gbɔn é. Mɛ nabí ɖo
mi mɛ e dín gbɔn mɛslɛślɛ ́ énɛ ́ ɔ́ mɛ lɛɛ́, ɖi nǔ ɖɔ azɔn émitɔn ná gbɔ,
mi zé alɔ mitɔn yi aga. Un zé ce gɔ́ nú mitɔn.
188 Nǔ e wa wɛ mǐ ɖe ɖo fínɛ,́ tlóló din, ɖi mawuzɔẃatɔ́ lɛɛ́ sín hǎ ɖé
ɖɔhun ɖo fínɛ ́ ɔ;́ gěgé yětɔn wɛ ɖo azɔn jɛ wɛ ɖ’ayǐ, bɔ un tunwun,
amɔ̌ yě ɖo gǎn dó wɛ bó ná dó ɖe hlɔňhlɔń yětɔn xlɛ ́ bó ná dó sísɛ ́
kplékplé yětɔn d’é mɛ, yě ná bo byɔ́ mɛ oo alǒ yě gɔn oo. Lɛňgbɔńyitɔ́
titewungbe lɛɛ́ nɛ.́ Bɔ Yɛsinsɛn ɔ́ ɖɔ nú mì ɖɔ, “Zɔň bónú yě ná nɔ
alɔhɛn alɔhɛn.” Mǐ blá ayi mǐtɔn lɛɛ́ kpó ɖɔ mǐtɔn lɛɛ́ kpó ɖo kpɔ,́
kpódó ɖɛ mǐtɔn lɛɛ́ kpán, ɖo kpɔ.́
189 Jezu, gbɔ azɔn nú yě, lɔmɔ.̌ Lobo ná bónú yě ní nyí lɛňgbɔńyitɔ́
hlɔňhlɔńnɔ lɛɛ́, hlɔňhlɔńnɔ ɖo Xó Aklúnɔ tɔn mɛ.
190 Mawu ní, nɔví ce súnnu lɛɛ́ e mi, É ní ná mi ayi mitɔn sín jlǒ lɛɛ́
bǐ. Bónú mi sɛn Ɛ gbe bǐ gbe, bó ná ɖó hlɔňhlɔń Mawu tɔn ɖo gbɛzán
mitɔn lɛɛ́ mɛ, bó ná dó wa mawuzɔ́ nú mɛ kplékplé ɖagbe ɖagbe élɔ́
lɛɛ́. Bónú Jezu Klísu, Ée nɔ kpɔ́ xá mǐ ɔ,́ bó ɖo kpɔ́ xá mi hwe bǐ nu ɔ,́
É ní ɖe Éɖée jɛ nukɔn nú mi hú lě e É ko bló kpɔń ɖ’ayǐ é.
191 Mɛ lɛɛ́ e mi, mitɔn lɛɛ́ ɖě e ko kú sé ɖ’ayǐ é, é sixú nyí ɖɔ mi ná gɔn
vogbingbɔn mimɔ xɔ hwenu ɖé, é sixú nyí ɖɔ mi ná gɔn vogbingbɔn
mimɔ. Mi kpɔń nǔ e Ablaxámu wa é. Nǔ énɛ́ ɔ́ ká kó ná vogbingbɔn
ɖé ǎ; nǔ e kpɔń wɛ mi ɖe ɔ́ nɛ ́ ǎ. Mi ma nú mi ní kpɔń azɔnxlɛ ̌ mitɔn
lɛɛ́ ó. Mi kpɔń nǔ e É ɖɔ é. Nú mi ɖɔ, “Un kpo ɖo wǔvɛ́ ɔ́ mɔ wɛ,” ɔ́
énɛ ́ ɔ́ tlɛ ɖó nǔɖé ɖ’é mɛ ǎ. Mi ko wa nǔ e Mawu ɖɔ mi ní wa é. Mi mɔ
a, mi ma nú mi ní kpɔń fínɛ ́ ó. Mi ní kpɔń nǔ e É ɖɔ é. Mawu ɖɔ mɔ̌
wɛ é ɖe ɖ’ayǐ! Un ɖi nǔ ná. Midɛɛ lɛɛ́ ká ló? [Kplékplé ɔ́ ɖɔ, “Amǐ.”—
Wěmaɖetɔńtɔ]́ Kpó ayi ce bǐ kpó, un ɖi nǔ ná.
192 Aklúnɔ Mawu ɔ́ ní kɔn nyɔňá tɔn dó mi jí káká jɛ hwenu e un ná
lɛ ́ mɔ mi é. Ɖɛ ce nú mi wɛ nyí ɖɔ; zǎn ní ma dó ablu dín ó, jǐ ní ma
ja syɛńsyɛń dín ó. Un na nɔ́ ɖo ɖɛ xo nú mi wɛ. Mi xo ɖɛ nú mì. Káká
jɛ hwenu e mǐ ná lɛ ́ mɔ mǐɖée é ɔ,́ Mawu ni xo ɖɛ dó mi jí. Din ɔ,́ nɔví
súnnu e ɖo nukɔn nú agun ɔ,́ mi mɔ a. 



È NǍ SƆ́ HƆNTOGBÓ KƐNTƆ́ TƆN BƆ É NÁ
NYÍ MƐTƆN ƉO MƐDÓKPƆ́N GÚDO FON64-0322
(Possessing The Gate Of The Enemy After Trial)

Wɛn Nɔví Súnnu William Marrion Branham tɔn élɔ́ ɔ,́ Glɛnsígbe mɛ wɛ è jlǎ dó sín do
ɖo Aklúnɔzángbe hwelɛḱɔ, ɖo Xwejísun sín azǎn 22 gɔ́ ɔ́ gbe, ɖo xwe 1964 mɛ, ɖo
Denham Springs High School ɖo Denham Springs, Louisiana, ɖo Amɛlíka tomɛ, lobɔ
è yǐ sín kasɛt́i kan e jí è yǐ dó é, lobo ɖe dó wěma jí dó Glɛnsígbe mɛ ma ɖe ɖě kpo.
Nǔtínmɛ dó Fɔngbe mɛ élɔ́ ɔ,́ Gbe Mawu Tɔn Yǐdókanjí Xwé wɛ ɖe dó wěma jí bó má.

